
تقديم

يعُد المسرح من أهم وسائل الاتصال الجماهيري لدى الشعوب؛ فهو يوثق 
واقع المجتمعات، ويمس وجدانها، ويؤكد على المبادئ التي تحث على قيم المواطنة 

وقبول الآخر مهما اختلف جنسه أو عرقه أو دينه.

ولمصر مع المسرح »أبو الفنون« تاريخ طويل تمتد جذوره إلى بدايات المسرح 
ائيًّا أم مبنيًّا على تقنية خيال الظل التي كانت  الأولى، سواء أكان ارتجاليًّا حكَّ

تصُنع شخوصها من الورق المقوَّى أو الجلد أو العرائس المتحركة. 

المسرح  مصر  عرفت   1798 عام  مصر  إلى  الفرنسية  الحملة  قدوم  ومع 
1869 شيد  وفي عام  فرانسيز«.  »الكوميدي  فرقة  الحديثة، فتكونت  بصورته 
الخديوي إسماعيل المسرح الكوميدي الفرنسي ودار الأوبرا وأعدهما لاستقبال 
بمناسبة  لضيوفه  أقامها  التي  الأسطورية  الاحتفالات  في  المشتركة  الوفود 
في  آخر  مسرحًا  الفترة  تلك  في  الخديوي  أنشأ  كما  السويس،  قناة  افتتاح 
 ،1870 عام  العتبة  ميدان  على  المطل  الأزبكية  حديقة  من  الجنوبي  الطرف 
خليل  وأبو  صنوع  يعقوب  بريادة  وطني  مسرح  أول  ولد  المسرح  هذا  وعلى 

القباني وإسكندر فرح. 

ومع بدايات القرن العشرين انتعشت حركة الفنون المسرحية في مصر، فكان 
المسرح الغنائي بعروضه الغنائية لسلامة حجازي وسيد درويش، والمسرح الدرامي 
لچورج أبيض ويوسف وهبي، وازدهر المسرح الكوميدي بصورة كبيرة، وحققت 

الفرق الكوميدية نجاحًا هائلًا خاصة فرقتي علي الكسار ونجيب الريحاني.

وتوثيقه  الإنساني  بالتراث  الاهتمام  على  الإسكندرية  مكتبة  من  وحرصًا 
توثيق  مركز  قام  وتناقله؛  بالتراث  المتعاقبة  الأجيال  وتعريف  الأول  المقام  في 
التراث الحضاري والطبيعي، أحد مراكز قطاع التواصل الثقافي بالمكتبة، بتوثيق 
الماضي  القرن  الأربعينيات من  وحتى  العشرينيات  فترة  المسرحية في  الأعمال 
لأحد أهم رواد المسرح المصري الفنان الكبير علي الكسار )1887-1957(، الذي 
م ما يزيد على 100  اشتُهر بشخصية )عثمان عبد الباسط( النوبي. والذي قدَّ
عرض مسرحيّ، وعدداً من الأفلام السينمائية الناجحة التي لا تزال عالقة في 

الوجدان المصري والعربي.

وحرصت مكتبة الإسكندرية على عرض الأعمال المسرحية للفنان القدير 
للقارئ  ونتيح  الاندثار،  من  أولًا  نحفظها  حتى  الأصلي؛  نصها  في  جاءت  كما 
والسياسية  والاجتماعية  الثقافية  الحياة  على  التعرف  المتخصص  والباحث 
لمصر في تلك الفترة المهمة من تاريخها، ومفردات اللغة المستخدمة في تلك 
العقود. وما كان لهذا التوثيق الرقمي )المشروع القومي لتوثيق التراث المسرحي- 
من مكتبة الفنان علي الكسار( أن يظهر للنور إلا بالتعاون الوثيق مع الأستاذ 

ماجد علي الكسار نجل الفنان علي الكسار.

بين  تواصل  رحلة  في  لها،  أقدم  التي  الرواية،  هذه  تأخذنا  أن  آمل  وختامًا 
لمواصلة  أيضًا  ودعوة  الفني،  والتذوق  الثقافي  التراث  لإحياء  والحاضر؛  الماضي 

مسيرة التوثيق في هذا التراث الإبداعي الخالد.

د. أحمد عبد الله زايد
مدير مكتبة الإسكندرية

الرائد الموهوب

يمثل الفنان الكبير علي الكسار »1887-1957« علامة بارزة في تاريخ المسرح 
المصري الحديث، فعبر نصف قرن من العمل الجاد، منذ تأسيس فرقته المسرحية 
ثم  المسرحية،  الحركة  في  الرجل  أسهم   ،1907 الزينبي«،  التمثيل  »دار  الأولى 
في  الريحاني،  نجيب  مع  الشرس  تنافسه  وكان  والسينما،  المسرح  بين  جمع 

عشرينيات وثلاثينيات القرن العشرين، أداة مهمة في إنعاش المسرح ورواجه.

إذا كان الريحاني قد ابتكر شخصية كشكش بك، العمدة الريفي الساذج 
يقترن  الكسار  علي  فإن  أمواله،  وسارقي  لناهبيه  سهلة  ضحية  يقع  الذي 

بشخصية عثمان عبدالباسط، النوبي الطيب العفوي البريء كطفل.

يتقيد  لا  الذي  الارتجالي  المسرح  ساحة  في  بحق  رائدًا  الكسار  علي  كان 
العفوية  من  خلاب  إطار  في  الصالة  جمهور  مع  ويتواصل  المكتوب،  بالنص 
على  القدرة  غياب  في  تتمثل  الموهوب  الرائد  مشكلة  لكن  الحميم،  والتقارب 
العصر  متغيرات  مواكبة  عن  ويعجز  يضيق  أنه  لابد  الذي  الإطار  من  الخروج 
وتطوره. وقد انتقل الكسار بشخصيته المسرحية إلى السينما، فقدم أفلامًا 

ناجحة جماهيرياً بقدر ما أنها لا تملك مؤهلات البقاء والاستمرار.

لينتهي الحال بإغلاق مسرحه بالقاهرة بعد أن قدّم ما يزيد عن 160 عرضًا 
في  حياته  ستار  ويسُدل  الناجحة.  الأفلام  من  العديد  إلى  بالإضافة  مسرحيًّا، 
مستشفى القصر العيني عن عمر يناهز الـ69 عامًا بعد معاناة من الفقر والمرض.

وختامًا فإن المشروع الذي يتبناه »مركز توثيق التراث الحضاري والطبيعي« 
جدير بالاحترام والتقدير والاهتمام، ذلك أنه يتيح للقارئ والباحث فرصة معرفة 
صفحات بالغة الأهمية في تاريخ الفن المصري، ومن خلالها تطل شهادة صادقة 
عن المجتمع، سياسيًا واقتصادياً وثقافيًا، في صعوده وهبوطه وازدهاره وانكساره.

مصطفى بيومي
ناقد وروائي مسرحي

علي الكسار .. نبذة عن مسيرته الفنية

عن الرواية

قدمتها فرقة علي الكسار
تعريب حامد السيد)1)

أزجال بديع خيري

ألحان الرواية زكريا أحمد

الأبطال والأداء الغنائي: علي الكسار، وحامد مرسي )مطرب أول)، 

             ورتيبة رشدي )مطربة أولى)، والمجموعة

عدد الفصول 3 

عُرضت على تياترو ماچستيك بالقاهرة 

تاريخ العرض الخميس 1926/6/3م

)1) إيزيس فتح الله، معد، زكريا أحمد، مج. 2، موسوعة أعلام الموسيقى العربية 5 )القاهرة: دار الشروق؛ مكتبة الإسكندرية. مركز توثيق 

التراث الحضاري والطبيعي، 2011): 512،420.

شخصيات الرواية
حسب ظهورها   

ابنة المسيو جوديڨيه وحبيبة چان

الأب والد إيما وحبيب چوزيفا

حبيب إيما وصديق چوزيفا

مُربية إيما

الغسالة وصديقة چوزيفا

صبيّ الغسالة

حاجب محكمة مرفوت من عمله

حبيبة مسيو جوديڨيه وصديقة چان وشرلوت

رئيس عمال في محل تجاري وصديق چوزيفا

خادمة چوزيفا

مستخدم في الأوتيل

أحد جرسونات الأوتيل

إيما

جوديڨيه

چان بيدار

 توبين

شرلوت

شارلي

چوچو

چوزيفا

ڤيكتور

روزالي

المدير

الجرسون

الفصل الأول

ترفع الستار عن صالون في منزل المسيو جوديـڤيه. الجميع يقولون لحن الافتتاح ويخرجون.

لحن الافتتاح )1(

ــلـــوكي مـ قـــــر  اش  اش  ــلــهاش  قــب ولا  ــده  ــ ــع ــ ب لا  ــي  ــ ــاخ ــ ي

ــهالـــــــــــرايـــــــــــح والــــــــجــــــــاي ــب لـ ــ ــج ــ ــع ــ ــت ــ ــس ــ عــــــــــمال ي

أحمر واشي  ــر  أخ اشي  المرمردرابــزيــنــاتــه  دي  عــلى  ــلام  س يــا  وبلكوناته 

ــه ــتـ ــرشـ ــهبـــنـــيـــتـــه لمـــــزاجـــــك وفـ ــف ــي ــط ــد بـــابـــه حـــريـــر وق ــحـ لـ

ونــقــشــتــه هـــنـــدزتـــه  ــت  ــ ان لطيفهوادي  حــاجــه  زواق  كـــده  مــافــيــش 

تــــــــــــن حــــــــســــــــك فــــيــــهأبـــــــــهـــــــــه وچـــــانـــــتـــــيـــــه

ــد عـــلـــيـــك ــ ــعـ ــ انـــــــــــشـــــــــــالـــــــــــلـــــــــــهبــــنــــايــــتــــه سـ

ــك ــ ــي ــ ــل ــ ــرج ــ انـــــــــــشـــــــــــالـــــــــــلـــــــــــهتـــــــدربـــــــكـــــــه ب

ــواهنــــــشــــــوف لـــــــك الافــــــــــــراح ــ ــتـــك جـ ــنـ ــار جــــــــواز بـ ــ ــه ــ ن

وتــلــتــقــي لـــهـــا عـــريـــس تـــهـــواهوتـــــــنـــــــجـــــــلي وتــــــــرتــــــــاح

ــات ــي شربـ ــح ــي دلــيــكــات ض ــعــب ــك مـــانـــيـــفـــيـــك)1) ل ــ ــي ــ ــري ش ــ ــ ڤـ

ــش المــــــــــزمــــــــــوزه ــ ــ ــي ــ ــ ــع ــ ــ مــــفــــرفــــشــــه ومـــــــلـــــــذوذهي

ــه ــب ــاس ــن ــا ت ــ ــك لمـ ــ ــر بـ ــخـ ــتـ ــفـ ــماهويـ ومـــــن يـــعـــايـــره بـــأصـــل حـ

مكاسبه ــلي  ــ ال م  أشرف  ــد  حـ ــا  ــاهمـ ــق ــش ــا كـــــده زيـــــك ب ــه ــع ــم ج

عــمــتــه مــــــن  ورث  ــهغــــــــيرك  ــدتـ جـ والا  ــه  ــ ــتـ ــ اخـ والا 

ــه ــت ــل ــب ــخ يـــــا ج ــ ــف ــ ــن ــ أمـــتـــهقــــــال وات في  ــره  ــ ــخ ــ ف ــر  ــ ــح ــ ال دا 

ــه ــت ــي ــل ــام ــف ــاده مــــــوش ب ــ ــه ــ ــج ــ ضــمــيرب لـــــوش  ولا  ــنـــي  غـ ــن  ــكـ يمـ

ــه ــ ــت ــ ــيرخــــــايــــــن وبـــــــايـــــــع ذم ــق ــف ــل ل كـــلـــه  الـــفـــضـــل  ده 

)1) بالفرنسية »Vrai chic et magnifique« وتعني: أنيق وجميل حقيقي.

ــه ــت ــم ــى مـــــن ه ــ ــن ــ ــت ــ ــص لــلــوطــنالـــــــلي اغ ــلـ ــخـ هـــــو الــــــلي يـ

ــه ــت ــي ــس ــن ج ولاد  ــيرويــــفــــيــــد  ــق ــف ــل ل كـــلـــه  الـــفـــضـــل  ده 

)داخلـة بعـد اللحـن) شيء غريـب. الروايـه المنشـوره في الجرنـال ده. زي حكايتـي :إيما

تمـام مـع المسـيو چـان بيدار )تقـرأ) وكان وقـوع هذه الحـوادث يوم عيـد باسي)1). 

لكـن حادثتـي أنـا حصلـت يـوم عيد نيلـلي)2) لما رحـت انـا وعمتي هنـاك. وتعرفنا 

ببعـض انـا وهـو.. ومـن هذا الوقت كان الشـاب يأتي كل يوم إلى منـزل التي أحبها. 

وهنـاك تحـت شـباكها. وبواسـطة إشـاره متفـق عليها )يسـمع شخشـخة) آه. أهه 

جـه. )تذهب لفتح الشـباك)

)داخلًا) إيه فيه إيه:الأب

آه. بابا:إيما

إيـه الدوشـه دي. كل يـوم في الميعـاد ده بالظبـط. باسـمع حـس الشخشـخه دي. :الأب

أمـا دا شيء غريـب)3) 

هـه. لا يـا بابـا. دا لازم يكـون طـير من الطيـور. بيتنطـط على ورق الشـجر اللي في :إيما

الجنينـه. يقـوم يعمـل الصـوت ده. أيـوه. لازم يكـون البلبـل هو الـلي بيعمل كده

بلبـل! ومالـه معفـرت كـده ليـه. يالـلا يالـلا اقفلي الشـباك مـن فضلـك)4) وخلصينا :الأب

من خوتته )يسـمع الصوت) عجايب. دا باينه موش سـاكت إلا لما اناوله خرطوشـه

لا يا بابا. مايبقاش قلبك قاسي كده:إيما

لا لا لأ. أنـا مـا احبـش الدوشـه دي ابـدًا. مـوش بزيـاده دوشـة المدموازيـل توبـن :الأب

المربيـه بتاعتـك. الـلي عاملـه لي كـده زي ناكـر ونكـير. كل سـاعه والتانيـه إنـت 

بتسـهر. إنـت بتتأخـر في الليـل. ومضايقـاني بملاحظتهـا البايخه اللي مالهـاش أصل. 

دي لزقـه أعـوذ باللـه)5) 

إي. ماهي بتحبك يا بابا:إيما

. مابقـاش إلا دي كـمان تحبني بس بس :الأب بتحبنـي. أعـوذ باللـه. أنـا ربنا غضـب عليَّ

بـلا كلام فارغ

)Passy« (1«: بلدة فرنسية.
)Neuilly« (2«: بلدة فرنسية.

)3) تغيير »أما دا شيء غريب«: دا شيء يفلق.
)4) حذف: من فضلك.

)5) حذف: دي لزقه أعوذ بالله.

يعني عاوز تطردها يا بابا:إيما

أطردهـا! مـوش ممكـن. لأنهـا مربيـاك مـن سـاعة مـا اتولـدت. ويسـتحيل اعـرف :الأب

اتخلـص منهـا إلا بعـد جـوازك

يا سلام يا بابا:إيما

ماهو كل دا من تحت راسك انت:الأب

ليه بقى؟:إيما

أيـوه. لأنـك مارضتيـش تقبـلي واحد من العريسـن الـلي جبتهم لـك. خصوصًا انهم :الأب

نـاس طيبـن. واحـد منهم سـمكري والتاني قمـراتي)1) بتاع قزاز

سمكري إيه وقمراتي إيه يا بابا:إيما

أمـال يعنـي فاكـره إنـك حا تتجـوزي واحد برنس. صحيـح انا دلوقـت بقيت راجل :الأب

غنـي. بعـد مـا اشـتغلت مقـاول وكسـبت مبالـغ كبـيره. وبنيـت السرايـه الجديده 

الـلي احنـا سـاكنن فيهـا. وادينـي بـادور عـلى واحـد نقـاش علشـان ينقشـها لنـا. 

وتبقـى مـن أحسـن سرايـات البلـد)2). وراح ادفـع لـك دوطـه)3) 150 ألـف فرنـك. 

ولكـن ماتنسـيش إني قبـل كـده. كنـت راجـل فقـير وعامـل بسـيط. والنـاس كلهـا 

عارفـاني وعارفـه أصلي

ولكن يا بابا:إيما

لا لا. مافيـش لا بابـا ولا مامـا. أنا لازم اشـوف لك عريس بمعرفتي. ولا احبش اسـمع :الأب

منـك أي معارضـه. ودلوقـت خـي البـي. وخـلي العربجـي يحـر لـك العربيـه 

وخـدي توبـن المربيـه بتاعتـك. وروحـوا اتفرجوا عالكرنڤـال لأن بكره آخـر يوم فيه

حاضر يا بابا. )لنفسها) زمانه مي المسكن )تخرج):إيما

أف. دا صحيـح لمـا يكـون الواحـد عـازب وعنده بنت كبـيره زي دي يبقـى متضايق :الأب

خصوصًـا إذا كان عـاوز يسـهر له سـهره. والا يبات ليله بره. يبقـى محتار يقول إيه. 

)الشخشـخة) وبعديـن بقـى في بلبل الكلب ده. أنـا لازم اعمل كل طريقه واصطاده

)يدخل) آه. أبوها)4):چان

بقى دي شخشخة عصافير دي)5). هيه:الأب

)1) صانع الزجاج.
)2) حذف: وتبقى من أحسن سرايات البلد.

)3) المال الذي تدفعه العروس إلى عروسها حن الزواج في بعض الثقافات الغربية.
)4) تغيرت: هو هنا.

)5) حذف بقى دي شخشخة عصافير دي.

حرتك المسيو جوديـڨيه صاحب البيت ده؟:چان

أيوه يا مسيو:الأب

تشرفنا:چان

اتفضل يا مسيو. يلزم خدمه:الأب

لا مِـرسي. أنـا بـس جـاي هنـا لأني خدت خبر إنـك عايز تعمل في السرايه دي شـوية :چان

رسـومات ونقوشـات. ويلزمك واحد نقاش علشـان يعمل لك الشـغله دي

أيوه صحيح. ولكن انا عاوز واحد يكون رسام شاطر قوي:الأب

محسوبك يا مسيو اللي يقدر يقوم بالخدمه دي:چان

آه. حرتك }نقاش:الأب

أيوه. ولذلك انا جيت اقدم لك نفي. علشان آخد المقاوله ديچان

عظيم قوي{)1). وبكام تاخد المتر بقىالأب

مافيش فرق. أنا اخلص الشغل. وبعد ما تعاينه. ادفع لي اللي يخرج من الذمه:چان

)لنفسـه) عظيـم. دا يظهـر عليـه إنـه مهـاود. لكن يكـون في معلومـك إني انا أحب :الأب

المونـه مـن الصنـف الطيـب. يعني الزيـت والزنـك يكونوا من أعـلى درجه

حاضر:چان

وإيه الرسم اللي تستحسنه حرتك علشان السقف ده؟:الأب

تحب ارسم لك فيه شوية بلابل وعصافير:چان

لا لا لأ. مـوش بزيـاده دوشـتهم في الجنينـه حـا يبقـى مـن بـره ومـن جـوه. جاتهم :الأب

داهيه في شخشـختهم

أمال حرتك تحب ارسم لك إيه؟:چان

أنا عايز رسومات تكون حاجه منعنشه:الأب

زي إيه؟:چان

زي سـتات قاعديـن عـلى شـط البحـر ونصهـم عريـان. وسـايبن شـعرهم كـده :الأب

ومزقططـن بعـض  ا  ويّـَ وبيضحكـوا 

آه كويس. بقى حرتك تحب المناظر اللي زي دي؟:چان

طبعًـا. وهـي فيـه مناظـر تمـلا العـن وتفـرح النفـس أكـتر مـن دي. مـن مايحبش :الأب

المناظـر الـلي زي كـده

)1) حذف الحوار ما بن }..{.

يا سلام. دانت ذوقك من ذوقي تمام)1) يا مسيو جوديڨيه. طيب خلاص اتفقنا:چان

وإمتى حا تبتدي:الأب

مـن دلوقـت. بـس عـن إذنـك امـا اروح اجهـز البويـه وهجيـب الفُـرش اللازمـه :چان

واجـي حـالًا

أيوه. لأني عاوز الشغله دي تخلص قوام من فضلك)2) :الأب

اشـوفها :چان واقـدر  وياهـا  ابقـى  دي  بالطريقـه  أهـه  )لنفسـه)  ممنونيـه)3)   بـكل 

)ينظر للداخل)

الله. إنت بتبص على إيه جوه:الأب

لا مافيـش. بـس بابص لعلو السـقف علشـان أعمل حسـاب السـلم. أنـا رايح اجهز :چان

لـوازم الشـغل واجي حـالًا. عن إذنك أورڤـوار )يخرج)

أورڤوار. لطيف خالص الشاب ده:الأب

)تدخـل وتوبـن) آدينـي لبسـت يـا بابـا. والعربيـه حروهـا. عـن إذنـك بقـى :إيما

إحنـا خارجـن

طيـب بـس بـدال مـا تروحوا تتفسـحوا في الشـانزليزيه. خـدي توبـن وروحي على :الأب

شـارع نيللي عنـد عمتك

ماهو لسه بدري يا بابا. إحنا ميعادنا إننا نروح لها الساعه 8. موش دلوقت:إيما

لا لا. لازم تروحي من هنا على طول عندها وتقعدي هناك قد تلات اربع تيام:الأب

أربع تيام! ليه بقى؟:إيما

علشـان حا نعمل شـوية رسـومات في الأوض والنقاش زمانه جاي. وريحة البويه)4) :الأب

النهـار.  تـر بصحتـك. وانـا مـوش عـاوز تتصدعـي وراسـك توجعـك زي ديـك 

وتعمليـلي دوشـه)5) وتربطينـي جنبـك طـول الليـل واعمـل لـك ممرضـه

لا وخصوصًا إن حرتك موش فاضي بالليل. وعندك شغل كتير بره:توبين

شغل كتير بره. إيه يعني قصدك إيه:الأب

)1) تغيير »من ذوقي تمام«: كويس.
)2) اختصار جملة الشخصية: أيوه.

)3) حذف: بكل ممنونيه.
)4) تغيرت: الزيت.

)5) حذف: وتعمليلي دوشه.

لا مافيـش. بـس يعنـي بـدال مـا كنـت تقـي ليلـك بـره. تقضيـه هنـا وادحنـا :توبين

ويـّا بعـض

أيوه يا بابا:إيما

بس خليني وياك يا بنتي. إنت موش بتنامي من الساعه 9 يا روحي)1) :الأب

أيوه:إيما

طيـب وانـا حاقـدر انـام مـن السـاعه 9. لا ولايمكنيـش اقعـد لوحـدي. ولا فيـش :الأب

وياي حـد 

مافيش حد وياك. أمال انا فن:توبين

أوه. بلاش مضايقه من فضلك )لتوبن) اسمعي)2) :الأب

آه. أنا نسيت الشنطه. أما اخش اجيبها )تخرج):إيما

اسمعي. إنتي موش رحتي مكتب التخديم علشان الخدام اللي لازمنا:الأب

أيوه رحت. وقال انه حا يبعت لنا الخدام النهارده:توبين

طيـب يالـلا روحـي دلوقـت وصـلي إيمـا لحـد بيـت عمتهـا وتعـالي قـوام. أحسـن :الأب

يمكـن الغسـاله تيجـي علشـان تاخـد الغسـيل ماتلقاكيـش

لا مانـا محـره لهـا الغسـيل جـوه. وأول مـا تيجـي تاخـده عـلى طـول. بـس أنـا :توبين

»J« لقيـت منديـل حريمـي في وسـط هدومـك يـا مسـيو عليـه حـرف

)لنفسـه) مدموازيـل چوزيفـا.. وانا حـا تجيني منـن المناديل الحريمـي. لازم تكون :الأب

الغسـاله جابته غلـط والا حاجه

غسـاله. غسـالة مـن الـلي جابتـه غلط. وبتحلـف لي إنـك مابتحبش حد أبـدًا. كده :توبين

تضيـع كل أمـلي وعشـمي فيـك. آه يا خاين

ياخواتي انا حاتجنن يا هوه :الأب

)جرس موسيقي)

)1) تغيير »يا روحي«: مساءً.
)2) تغيير جملة الشخصية: )لتوبن) يه. إحنا حا نقرد.

لحن )2(

ــتتوبين ان ــل  ــق ــت وت ازاي  ــحــد إمــتــىأحـــبـــك  واطـــيـــق دلالــــك ل

يغيب ــلي  ــق ع ــا  مـ ــول  ــ ط ــا  ــبيـ ــيـ واجـ اودى  وابــــــــات 

ــه لـــهـــالـــيـــب ــ ــي ــ ــي ف ــ ــب ــ ــل ــ وق

إيديك ابــوس  انا  عليك  حــرام  نصيبدا  لي  يــكــون  ورق  اســمــح 

حبيب لي  بــقــى  حــلــولــلي  ــول  ــ واق

روحي موتيالأب إخص  ده من  بالطاغوتيحبيب  اللي  دي  إيه  لزقة  دي 

ــت فيَّ ــ ــق ــ وم ــه  ــ ــ أذيـ سكوتيبـــــلاش  في  منيله  ــا  ي طمعت 

حانوتي واحــد  لك  اعشقي  ــي)1)  روح

كلهتوبين ده  الـــــدلال  عـــليَّ  ــير  ــت يعنيك ــي  ــن جــاوب ــك  ــعــدهــال وب

ــك تـــقـــوم تــذلــه ــب وطاوعنيفـــــؤادي ح بقى  اعــقــل  نهايته 

شخلعني ــعــا  ت ــعــنــي  دل ــوم  ــيقـ ــن ــع ــولَّ ـــس ت ــر بـ تـــتـــشـــطّـَ

إيدي على  ــدك  إي هه  مــالي  ــا  سيديوان يا  سيدي  لي  وقول  رقصني 

وتعيديالأب تزيدي  اوعي  لك  وتكيديباقول  تــفــرسي  قـــوي  ثقيله 

ــصــاديتوبين ديحــــادي بــــادي خـــلي ق الفورمه  بعد  فاشوش  كله 

ــن تــتــماديالأب ــا اصــه ــل م ديبــقــى ك النايبه  من  يعتقني  وإيــش 

ــت بــــــريــــــهتوين ــ ــ ــيـ ــ ــ ــبـ ــ ــ وهـــــــــويـــــــــت بـــــريـــــهحـ

تــــــــــلاتــــــــــن بــــــريــــــهطــــــقــــــيــــــت بــــــريــــــهالأب

بــــــــــريــــــــــه بــــــريــــــهبــــــــــريــــــــــه بــــــريــــــهالاثنين

هه ياللا يا توبن آديني جبت الشنطه:إيما

أيوه ياللا ياللا:الأب

أورڤوار يا بابا )تخرج):إيما

معلهش. أورڤوار يا مسيو وانا راجعه لك حالًا علشان الغساله )تخرج):توبين

)1) تغيرت: ياخي.

أف. لا ده مـوش حـال ابـدًا. أنـا لازم اجـوز بنتـي في أسرع وقـت. وبعد كـده اطرد :الأب

رلي عـلى جـوازه. لاهو انـا حاقعد طول  المربيـه دي أشـنع طـرده. ثـم انـا كـمان ادوَّ

عمـري عـازب كـده. لا وخصوصًـا إن عزوبيتـي دي طمعـت فيَّ اوحـش)1) خلقـه. 

قـال إيـه المغفلـه عندهـا أمـل اني اتجوزهـا قـال. وبتـرح لي إنهـا بتحبنـي ياخي. 

حبـك برص

)داخلة) آه. بونـچور مسيو:شرلوت

بونـچور. شرلوت. إنت جبت الغسيل اللي كان عندك:الأب

أيوه. أهه جايبه شارلي:شرلوت

شارلي! من شارلي ده؟:الأب

دا صبـيِّ والمكوجـي بتاعـي. لأني بعـد مـا غسـلت الهـدوم وكويتهـم شـيّلتهم لـه :شرلوت

واهـه جايبهـم وجـاي. فـن امُـال المدموازيـل توبـن

خرجت لحد بره وجايه حالًا. وانت ازاى صحتك. موش كويسه:الأب

كويسه قوي. مِرسي:شرلوت

آه باين عليك. لأن كل مادا صحتك بتتحسن والورد بيفتح يا مروبه:الأب

أوه مِرسي. لكن الورد ده محدش يقدر يشمه أبدًا. ها ها ها:شرلوت

براڤو. أنا مبسوط منك لأنك تملّي تضحي ومفرفشه قوي:الأب

إلا مفرفشـه. وحاشـيل الهمـوم عـلى إيـه مـا دام الحـال معـدن وباكسـب فلـوس :شرلوت

مـن عـرق جبيني

تعرفي إنك جميله قويالأب

أيوه عارفه:شرلوت

إزاي!:الأب

لأن فيـه نـاس غـيرك قالـوا لي كده برضـه. وإذا كان كلام حرتك حـا يكون كله من :شرلوت

العيّنـه دي. اسـمح لي من فضلـك )تهم بالخروج)

لا لا. استني شويه عايزين نتكلم سوا :الأب

نتكلم عن إيه؟:شرلوت

نتكلم عن الحب. إنت ماتعرفيش الحب؟:الأب

)1) تغيرت: أقر.

هوهـو. دنـا لـو كان في مـدة التـلات تشـهر الـلي قضيتهـم غسـاله هنـا في باريـز. :شرلوت

. كنـت بقيـت دلوقـت أغنى مـن بنت  قبلـت طلبـات الحـب الـلي اتعرضـت عـليَّ

بلـدي المدموازيـل چوزيفـا

چوزيفـا.. إنمـا تعـرفي إني انـا خايـف عليـك برضـه. لأنـك في باريـز وحـدك. و باريز :الأب

دي تجيـب رجـل العنتيل

لا يا مسيو أنا موش وحدي. البركه في شارلي اللي مابيفارقنيش أبدًا:شرلوت

بقى على كده إنت حاطه عليك غفير:الأب

أيوه. هو اللي بيحرسني مطرح ما اروح.. )ضجة) آه أهه جه أهه:شرلوت

)يدخل) آه. بونـچور مسيو جوديـڤيه:شارلي

بونـچور مون جرسون)1) :الأب

إنت اتأخرت كده ليه؟:شرلوت

كنت باتخانق يا مدموازيل:شارلي

بتتخانق؟:شرلوت

أيـوه. ويـّا واحـد بقـف كان مـاشي وراك لحـد ما دخلـتِ هنـا. وأنا واخد بـالي منه :شارلي

ورحـت خابطه شـلوت

ها ها ها. براڤو شارلي:الأب

أيوه يا مسيو. اللي يبص لشرلوت. مافيش غير ترقيع اصداغه:شارلي

يا سلام. دا الغفير بتاعك أمن يا روحي )يهم بضمها):الأب

ارجع:شارلي

إيه؟:الأب

إنت ماسمعتش الحكايه اللي كان بيقولها دلوقت:شرلوت

أما غفير زلنطحي صحيح:الأب

هـا هـا هـا. ياللا يا شـارلي هات الغسـيل النضيف علشـان نوديـه في محله وناخد :شرلوت

)تخرج) الوسخ 

يالـلا يـا مدموازيـل.. بـردون ابقـى خـد بالـك الـلي يقـرب مـن النـار مايسـلمش :شارلي

الحرق مـن 

روح جاك حرقه في بدنك. داهيه تقل مزاجك:الأب

. )1) بالفرنسية »Mon garçon« وتعني: يا صبيِّ

)يدخل) آديني جيت يا مسيو علشان ابتدي في العمل دلوقت حالًا:چان

قـوام كـده)1) براڤـو.. قبل كل شيء خلـص لي المكتب بتاعـي ده. واديني داخل جوه :الأب

علشـان اشـيل لك الأوراق. واوضب كل شيء علشـان ماتخسرش حاجه

كويس خالص. على بال انا لاخر ما ادور البويه واجهز الألوان اللازمه:چان

وهو كذلك)2) )يخرج):الأب

آه يـا حبيبتـي إيمـا. أمـا حـا تبقـى مفاجـأة عـال لمـا تعـرفي إن حبيبـك حـا يبقـى :چان

معـاكي هنـا وقـت طويـل. يشـوفك وتشـوفيه. بـدون أي مانـع. ونختلـس أحاديث 

الغـرام مـن غـير عـذول ولا رقيـب )جـرس اللحـن)

لحن )3(

ــدي الـــحـــيـــاه مـــالـــهـــاش لــذه ــنـ حــبــهعـ عــــن  ــوب  ــبـ ــحـ مـ ــد  ــعـ بـ في 

ــزَّى ــع ــت ي ــوم  ــ يـ ــل  ــ زعـ إن  ــه  ــب ــل ــهق ــب ــح بمــــــن خــــــــلاف الــــــــلي ي

ــا بــلــغــت مـــــراديآديـــــــنـــــــي لاجـــــــــل هـــــــواك ــ ــدت لم ــ ــاه ــ ج

ــا ويــــــــاك ــ ــ ــن ــ ــ ــي فــــؤاديحـــــــاقـــــــي ه ــ ــنّ ــ ــاي واه ــفـ أيـــــام صـ

بينناالــعــن قــصــاد الــعــن والــعــيــشــه جنه ما  يفرق  منن  عذولنا  ويطول 

ــلاه ــا احـ ــا مـ يـ ــق  ــوفـ الـ قـــلـــوبالـــحـــب في  رب  وربـــــنـــــا  دايــــــــم 

ــرضى المــــوت ــ ــ ــوبوالــــحــــر زيـــــــيّ ي ــل ــغ م أبــــــــدًا  يـــعـــيـــش  ولا 

يا ترى هي فن دلوقت. أما اشخشخ علشان تسمع وتعرف إني انا هنا:چان

)من الخارج) ياللا قوام يا شارلي:شرلوت

إيه ده. فيه حد تاني هنا )تدخل شرلوت) آه. شرلوت غسالتي الجميله:چان

آه. إنت هنا يا مسيو چان:شرلوت

أيوه. أنا واخد مقاوله هنا عند المسيو جوديڨيه:چان

مقاوله! ودول إيه اللي وياك دول:شرلوت

دول فرُشَ علشان الشغل. إنت ماخلصتيش هدومي؟:چان

)1) حذف: قوام كده.
)2) تغيير »وهو كذلك«: اتفضل.

هدومك وديتها النهارده الصبح. وسلمتها للبواب زي العاده:شرلوت

للبواب! ليه انت بتتعبي من طلوع السلالم؟:چان

أبـدًا. إنمـا انـا ماليـش عـاده اطلـع عنـد الشـبان الـلي زيـك. خصوصًـا بعـد الـلي :شرلوت

منك حصـل 

أوه. إنـت لسـه زعلانـه منـي يـا عزيـزتي )يدخـل شـارلي) أنـا غلطت ويـاك وحقك :چان

عـليَّ )يهـم بضمها)

ارجع. من فضلك ماتمدش إيدك. بص بعينك بس:شارلي

آه. لا مؤاخذه إنت هنا. أنا ماكنتش واخد بالي:چان

ابقى خد بالك:}شارلي

حاضر{)1). وانا أعدك من دلوقت إن شرلوت دي بقت زي أختي تمام:چان

صحيح الكلام ده؟:شرلوت

أيـوه. لأن قلبـي دلوقت مشـغول ولاهوش ملـي)2). أنا باحـب واحده حب شريف :چان

اتجوزها وعاوز 

كويس خالص. وانا من دلوقت حابقى اطلع لك هدومك في تالت دور:شرلوت

أوه مرسي )يهم بضمها):چان

ارجع. إنت نسيت:شارلي

ابقى خد بالك يا مسيو. ها ها ها )تخرج):شرلوت

)داخـلًا) آدينـي وضبـت لـك كل حاجه. ويمكنك تشـتغل واهه السـلم عندك جوه. :الأب

اتفضـل وادينـي محصلك علشـان اوريك اللازم

طيب حاضر )يخرج) :چان

)خبط على الباب من الخارج)

ودا إيه ده كمان؟:الأب

)من الخارج) يا جماعه ياللي هنا)3). هو مافيش حد هنا والا إيه ؟:چوچو

اتفضل ادخل:الأب

)يدخل) آه. بونـچور مسيو:چوچو

)1) حذف الحوار ما بن }..{.
)2) حذف: قلبي دلوقت مشغول ولاهوش ملي.

)3) حذف: يا جماعه ياللي هنا.

بونـچور مسيو. حرتك عاوز من؟:الأب

جنابك المسيو جوديڨيه؟:چوچو

أيوه أنا. فيه حاجه؟:الأب

إنت متاكد إنك انت انت؟:چوچو

الله. امُال انا من. باقول لك أنا جوديڨيه. عاوز إيه حرتك:الأب

أنا جاي لك بجواب من المكتب:چوچو

من المكتب؟:الأب

أيوه )يناوله الجواب):چوچو

آه. دا لازم الخـدام الـلي طلبنـاه.. لكـن توبـن لسـه ماجاتش)1).. اسـتنى شـويه أما :الأب

اروح اشـوف المدموازيـل الـلي تختـص بها الشـغله دي جـات والا لأ

اتفضل يا مسيو. لأني انا جاي مخصوص علشان المدموازيل دي:چوچو

عن إذنك )يخرج):الأب

آه. لازم هـو ده أبـو العروسـه. الظاهـر عليـه إنه غنـي ووقعتي جت طيبه. سـيبك :چوچو

المسـأله مسـألة حظوظ. آديني جيت باريز علشـان اشـوف لي شـغلانه. وبالصدفه 

وانـا فايـت قـدام محـل لقيـت إعلان مكتـوب فيه. مطلـوب راجل عـازب ولا لوش 

أولاد. قلـت دي لازم واحـده غنيـه أرملـه وعايـزه لهـا جـوز كُلِّشـن كان. ورحـت 

داخـل المحـل دوغـري)2) وفهمتهـم إني عـازب ولا ليـش اولاد. قالـوا لي ادفـع عشره 

فرنـك  رسـوم. دفعـت لهـم المبلـغ وادوني جواب باسـم المسـيو جوديڨيه.

وتنـي جـاي عـلى هنـا)3). آه. لكـن في الشـغله دي لازم نمي كويس. مـوش نلخبط 

زي مـا كنـت حاجـب في محكمـة نيـس ونسـكر ونهمـل في الشـغل)4) علشـان مـا 

يطـردوني مـن هنـا زي مـا طـردوني مـن المحكمه

)من الخارج) أيوه آديني رايحه اشوفه اهه:توبين

آه. دي لازم هـي )تدخـل) مدموازيـل )لنفسـه) إخيـه. أعـوذ باللـه. ودي تبقـى :چوچو
دي؟)5) مـن 

)1) حذف: لكن توبن لسه ماجاتش.
)2) تم حذفها.

)3) تغيير »دفعت لهم المبلغ وادوني جواب باسم المسيو جوديڨيه. وتني جاي على هنا«: دفعتهم وادوني جواب علشان اشوف 
العروسه اللي حاتجوزها.

)4) حذف: ونسكر ونهمل في الشغل.
)5) تغيير »أعوذ بالله. ودي تبقى من دي؟«: خلقه فراني قوي.

آه. هو انت؟:توبين

أيوه يا مدموازيل:چوچو

أولًا. إحنا موصين على واحد عازب ولا لوش أولاد:توبين

آه. دي لازم تكـون امهـا.. يـا حفيـظ إذا كانـت الأم كـده. البنـت حـا تبقـى إيـه. :چوچو

الغايـه أنـا المهـم عنـدي الدوطـه وبـس

الله. إنت بتكلم نفسك بتقول إيه. إنت موش عازب ولاعندكش اولاد:توبين

أيوه يا مدام. ولسه مادخلتش دنيا كمان. وباين حاخش الآخره هنا:چوچو

عظيم خالص. وسبق لك خدمت:توبين

أيوه. خدمت ولا خدمتش:چوچو

إزاي بقى؟:توبين

لقـوني :چوچو عـليَّ  قلعـوني هدومـي. وكشـفوا  المجلـس  قـدام)1)  لمـا رحـت  أيـوه. لأني 

طـردوني للخدمـه  ماتليقـش  انـت  لي  قالـوا  مانفعـش)2) 

ها ها ها. لا لا انا ما باسألكش عن خدمة الميري. أنا باسألك عن واجب البيوت:توبين

طبعًا يا مدام. كل واحد عاقل لازم يعرف واجب بيته:چوچو

لا. يعني قصدي اقول لك. إنك متمرن عالنضافه؟:توبين

لمـا تعـاشروني راح تنبسـطوا منـي خالـص. نظافـه وشـياكه. ووجاهـه وكل حاجـه.. :چوچو

دي يظهـر إنهـا عايـزه لبنتهـا واحد شـيك)3) 

كويس خالص. وتعرف توضب اللمد:توبين

ــبقليش :چوچو ــان ماس ــف علش ــد)4) للأس ــب اللم ــش في توضي ــا ماعرف ــدام. أن ــا م لا ي
ــمكري ــتغلت س اش

إزاي ده؟:توبين

أيـوه علشـان ماتعلمتـش سـمكره)5) أنـا عـارف بس اقـص الشريط واملاهـم بالجاز :چوچو

واولعهم

ماهو دا اللي باسألك عليه:توبين

)1) تم حذفها.
)2) حذف: لقوني مانفعش.

)3) تغيير »واحد شيك«:جوز أبهه.
)4) حذف: أنا ماعرفش في توضيب اللمد.

)5) حذف: أيوه علشان ماتعلمتش سمكره.

عظيم خالص. بقى على كده أنا عجبتك يا مدام:چوچو

موش بطال. بس لازم تكون أمن. لأن أهم شيء الأمانه:توبين

لا من جهة كده ماتفتكرش. }أنا الأمانه بتاعتي مش موجوده عند حد أبدًا:چوچو

كويس خالص. أهه أنا يعجبني الأمانه والإخلاص:توبين

ــال :چوچو ــل امُ ــن المدموازي ــي ف ــن{)1) وه ــدام. لك ــا م ــرفي ي ــره تع ــده. بك ــس ك ب

علشــان تشــوفني

ليه؟:توبين

امُـال إيه. موش لازم اعجبها زي ما عجبت حرتك:چوچو

لا ما دام عجبتني أنا والمسيو جوديڨيه. بالطبع حا تعجب المدموازيل:توبين

)يدخل) هيه. إيه اللي شفتيه:الأب

يظهر إنه لسه غشيم:توبين

معلهش. برضه نعلمه:الأب

)عـلى حـدة) كويـس خالـص. أهـه أبوهـا وامها بيشـاوروا بعـض في الموضـوع. لازم :چوچو

اتسـوجرت  الجوازه 

روحي إنتِ وانا استفهم منه:الأب

حاضر )تخرج) :توبين

قول لي بقى يا شاطر. إحنا عايزين دلوقت نتفق على الشروط:الأب

شروط!)2) اتفق زي ما يعجبك يا مسيو:چوچو

إنت موش حامل شهادات:الأب

لا. لأني لما قدمت في الامتحان سقطت في الاشيا والأشغال اليدويه والتدبير المنزلي:چوچو

ليـه إنـت كنـت في مدرسـة بنـات! لا لا مـوش غـرضي الشـهادات دي. أنـا قصـدي :الأب

اسـألك إنـت ماسـبقلكش

آه. لا لا ماسبقليش. دي أول مره:چوچو

عظيم قوي)3). واسمك إيه بقى من فضلك:الأب

)1) حذف الحوار ما بن }..{.
)2) تم حذفها.
)3) تم حذفها.

اسـمي.. أمـا نبلفـه أحسـن تضيـع)1) منـا العروسـه.. أنـا يـا مسـيو اسـمي المسـتر :چوچو

چوچـو ابـن المرحـوم المسـتر نتـاش

نتاش؟:الأب

أيــوه المســتر نتــاش الأمريــكاني المــشرشر. الغنــي الشــهير، صاحــب فبريقــات :چوچو 

ــوائي ــد اله الحدي

الحديد الهوائي ده إيه:الأب

دا صنـف اكتشـفه المرحـوم والـدي بيسـتعملوه في العـمارات الكبـيره. علشـان لمـا :چوچو

تجيهـا الزوابـع تميـل وياهـا وترجـع مطرحهـا تاني

يا سلام. على كده والدك ده غني قوي:الأب

هو هو. دا المرحوم والدي كان له حاجات كتير:چوچو

كان له إيه؟:الأب

كان لــه بيتــن وكان لــه غيطــن وكان لــه طاحونــه وعصــاره.. إخــص. أنــا :چوچو

حاهجــص كــده

عصاره؟ عصارة إيه يا مسيو:الأب

أيـوه عصـارة حديـد. يعنـي فبريقـة حديـد معراني. ثـم إنه لمـا مات اللـه يرحمه :چوچو

تـرك لي ثـروه عظيمـه جدًا 

ثروه. تطلع قد إيه :الأب

ماتتعـدش أبـدًا. ثـم انـا لمـا توفى والـدي. تركـت أمريكا وجيـت على فرنسـا. وبقى :چوچو

لي كام سـنه قاعـد في نيـس أنـا وبعـض أعضـاء العائلـه بتاعتـي. نهجـص لـه. ولمـا 

نخبـط الدوطـه يبقـى يحلهـا ربنا

)لنفسه) إزاي يبقى بالثروة دي وعايز يخدم.. وحرتك اللي باعتك المكتب:الأب

أيـوه. هـو الـلي باعتني. وطلبـوا مني عشره فرنك رسـوم دفعتهـم)2). وادوني جواب :چوچو

علشـان آجي اشـوف المدموازيل الـلي حاتجوزها

يتجوزهـا! آه. دا لازم بيـدور عـلى جـوازه مـوش عـلى خدمـه. اتفضـل يـا عزيـزي :الأب

اسـتريح. جنابـك شرفتنـا

مِرسي )يجلس))3) :چوچو

)1) تغيير »أما نبلفه أحسن تضيع«: أما نطلع فيها لتَضيع.
)2) حذف: هو اللي باعتني. وطلبوا مني عشره فرنك رسوم دفعتهم.
)3)  تغيير جملة الشخصية: الله مانا واقف وياه من الصبح ياخوي.

المسـيو چوچـو ابـن المسـتر نتـاش المـشرشر ده. ولـو انـه اسـود. يصـح برضـه إنـه :الأب

يكـون جـوز بنتـي. لأنه غنـي وغناه يغطي عـلى كل شيء)1).. الظاهر يا مسـيو إنك 

شـاب مسـتقيم مانتـاش زي الجماعـه الرماحن

. ساعه كده وساعه كده. بحسب الظروف:چوچو موش تمليِّ

حسب الظروف ازاي؟:الأب

أيوه. لأني بعد ما خرجت من المكتب. فضلت ارمح لحد هنا:چوچو

)على حدة) يا سلام. دا عبيط قوي)2). يظهر إن صحتك عال:الأب

صحه حصاوي على كيفك:چوچو

ولاعيتش أبدًا؟:الأب

لا كنـت عييـت مـره بالكـزهّ. وبعدين دهنوني طفـل خفيت. ومـن نهاريها. وآديني :چوچو

عـلى كيفـك مارجعليـش العيـا تـاني)3). لكـن احنـا مـوش في كـده. جنابك حـا تدفع 

دوطـه قـد إيـه للمدموازيل بنتك

ميه وخمسن ألف فرنك يا مسيو:الأب

)لنفسـه) إش. ميـه وخمسـن ألـف فرنـك. لا مسـألة الدوطـه دي مـوش مهمه قد :چوچو

كـده. خصوصًـا إذا كانـت بنتـك حـا تعجبني وتخـش مزاجي

لا أنـا واثـق إنهـا حـا تعجبـك.. أهـه بالشـكل ده أخلـص منهـا واشـوف لي طريقـه :الأب

أنـا لاخر)4) 

وإمتى حاشوفها بقى؟:چوچو

تشوفها الليله:الأب

يعني اقدر دلوقت اروح ادي خبر لابن عمي والفامليه بتاعي:چوچو

يـا سـلام. تسـافر نيـس علشـان تديهـم خـبر. أظـن مافيش لـزوم. والأحسـن تكتب :الأب

لهـم تلغـراف وتيجـي قـوام علشـان تشـوف العروسـه وننهـي الـلازم. اسـتنى أمـا 

اكتـب لـك صـورة التلغراف

تلغراف إيه ولانا مَعَيِش صولدي:چوچو

)يدخل) أنا عارف هي راحت فن. موش باينه ليه:چان

)1) تغيير »يصح برضه إنه يكون جوز بنتي. لأنه غني وغناه يغطي على كل شيء«: لكن غناه يغطي على وشه.
)2) حذف: )على حدة) يا سلام. دا عبيط قوي.

)3) حذف: واديني على كيفك مارجعليش العيا تاني.
)4) حذف: أهه بالشكل ده أخلص منها واشوف لي طريقه أنا لاخر.

هي إيه اللي موش باينه:الأب

لا بس. الفُرشه الصغيره موش لاقيها:چان

هيه. وخلصت أوضة المكتب؟:الأب

لا بس إديتها أول وش. وحارتاح شويه على بال ما تنشف:چان

تسـتنى عـلى بـال مـا تنشـف. طيب روح اشـتغل في الصالـون على بال ما تنشـف.. :الأب

حرتـه يـا نسـيبي نقاش كويـس. وبيعمل لي مناظـر جميله هنـا في السرايه

تشرفنا)1) أنشنتيه مسيو نقاش :چوچو

حرته المستر چوچو نتاش:الأب

مِرسي.. إلا نسيبه دي كمان:چان

أهـى الصـوره تكـون كـده بعـد مـا تكتـب العنـوان. وجـدت جـوازه غنيـه واتفقنا :الأب

عـلى الـزواج. وحاشـوف العروسـه الليله

يا خبر اسود حا يجوزه بنته:چان

إحنـا حـا نتعـى الليله سـوا. وبعـد كده آخدك ونروح بيت أختي علشـان نشـوف :الأب

العروسـه ونتكلـم في شروط الجـواز.. يالـلا عـلى مكتب التلغـراف قوام أهـه جنبنا 

هنا مافيـش خطوتن

أظن يستحسن نتعى قبله. طيب عن إذنك. مامعاكش فكه؟:چوچو

فكة إيه :الأب

أيوه. أحسن كل الورق اللي معايا بخمسينات وستينات:چوچو

خد آدي عشرة فرنك أهم:الأب

مِـرسي. )يخـرج) ماتفتكـرش يـا مسـيو أنـا راجـل ذمتـي كويسـه. عـشره فرنك من :چوچو

ميـه وخمسـن ألـف فرنك

)لنفسه) بقى حا يجوِّزها لاسود الوش ده. أما مصيبه:چان

أورڤوار مسيو نقاش:چوچو

أورڤوار مسيو نتاش:چان

يـا سـلام. أنـا أشـكر الظروف الـلي بعتت لي الشـاب ده علشـان اجـوزه بنتي وبعد :الأب

كـده ابقـى حـر على كيفـي. إنت خـلاص موش حا تشـتغل

أيوه. دلوقت موش حاشتغل:چان

)1) تم حذفها.

علشان إيه:الأب

علشان عندي مقاوله تانيه. وميعادها دلوقت:چان

مقاولـه تانيـه. لا لا اعمـل معـروف ماتعطلنيـش. أنـا عـاوزك تخلـص قوام علشـان :الأب

أتمـم مسـألة جـواز بنتي دي

وحرتك حاتجوز بنتك خلاص:چان

أيوه:الأب

ويعني مالقيتش غير وش الوابور ده تجوزها له:چان

موش شغلك. دا واحد غني ويعرف يقوم بواجباتها:الأب

غني. ولكن يمكن مايعجبهاش:چان

ما تتداخلش من فضلك وروح شوف شغلك ياللا :الأب

)على حدة) أنا لازم اشوف لي طريقه أخلص بها حبيبتي من إيديهم )يخرج):چان

راجل حشري)1). نقاش بارد:الأب

)تدخل) مسيو:توبين

إيه. فيه إيه؟:الأب

لا مافيش. بس انا جايه آخد رأيك في العشا:توبين

لا مافيش لزوم. أنا حاتعى بره الليله:الأب

ليه. إنت مالكش بيت تتعى فيه:توبين

أوه. بـلاش مضايقـه. أنـا خـارج لحـد بـره وراجع قوام. إن جه حد سـأل عـليَّ خليّه :الأب

ينتظـرني )يخرج)

غريبه. أنا موش عارفه الراجل ده جرى له إيه اليومن دول:توبين

)يدخل) أما غريبه الحكايه دي:چان

هي إيه يا مسيو اللي غريبه:توبين 

)داخلًا يصيح) إلحقوني يا هوه:چوچو

إيه مالك فيه إيه:الاثنين

ضربني الملعون ضربني. هو فن نسيبي:چوچو

نسيبك من؟:توبين

)1) تغيرت: بارد.

المسيو جوديڨيه :چوچو

المسيو جوديڨيه يبقى نسيبك إنت؟:توبين

أيوه. وانا جوز بنته. بس هو فن :چوچو

ومن اللي ضربك :توبين

الراجل اللي فاتح دكان تلغراف جنبكو دا هو:چوچو

ضربك علشان إيه:چان

أيـوه. إديتـه تلغـراف فيـه 12 كلمـه. طلب مني فرنـك ونص. قلت لـه دانا بنكتب :چوچو

الجـواب فيـه عشرميـت كلمـه وبنبعتـه مسـافه أبعـد من دي كـمان وندفـع عليه 

اتنـن صولـدي. }قـال لا مافيـش كلام فـارغ زي ده. قلـت لـه إنت حرامـي. بس انا 

قلـت الكلمـه دي. وابـص الاقـي الرب راح نـازل عليَّ زي المطر. وندهـوا البوليس 

. قمـت جريت وزغـت منهم عـلى هنـا{)1). والبوليـس بيجري  علشـان يقبـض عـليَّ

ورايا عايز يمسـكني

آه. فكره :چان

مسكن )ضجة):توبين

آه. دول جاين يظبطوك استخبى قوام استخبى:چان 

استخبى فن:چوچو

هنا ادخل:چان

لكن امتى حاشوف العروسه:چوچو

دلوقت حالًا اوديك عندها في بيت عمتها:چان

)يدخل البوليس ثم الجميع ويقولون لحن ختام الفصل ويشترك فيه چوچو وچان)

)1) تغيير الحوار ما بن }..{: قال لي إنت حرامي. قلت له اخرس. بس أنا قلت اخرس. وعينك ما تشوف إلا البراطيش راح نازل 
عليَّ زي المطر.

لحن )4(

ــســاعــههــــــو فــــــن جــــاوبــــونــــاالعسكر وال دي  ــقــه  ــي ــدق ال في 

ــا ــ ــ ــون ــ ــ ــهاخـــــلـــــصـــــوا ودل ــماعـ بــــاهــــتــــمام يـــــا جـ

ــا ــايـــدنـ إيـــدنـــااســـــــود الـــــــوش كـ ــن  ــ م ازاي  ــت  ــل ــف ي

ــا ويــلــهقـــــبـــــيـــــح وغــــــجــــــري ــه يـ ــاق ــخــن ــم ب ــه ــت وم

ــيـــهنـــــفـــــد ابــــــــــن الإيــــــــه ــلـ عـ الـــــقـــــبـــــض  م 

ــي عـــــــلى عـــنـــيـــه ــ ــه ــ ــل ــ رجليهم يجيبوا  ســواري  عشره  ولا 

ــه جـــايـــن تــتــعــافــواچان ــ ــلى إي خــلافــهعـ ولا  شــفــنــا  اســــود  لا 

دهالعسكر إيـــــــــه  كـــــــــلام  ــدىدا  ــ ــه ــ والـــــــلـــــــه مـــــــا ن

ــه ــاف ــش ــك ــت اس ــم  ــ ت إن  محلهإلا  في  مـــوش  فــكــرنــا  ــز  جــاي

ــوا بـــنـــا نــــــدور تـــاني ــالـ ــعـ كلهتـ نـــجـــرده  ده  والـــشـــارع 

ــاني لـــتـــحـــتـــاني ــ ــ ــوق ــ ــ ــن ف ــ ــ م

مــرور يلزمنا  حــاظــدور  الديهزنــهــار  الديه  طرطور  احناش  ما 

ــا الـــدبـــور ــنـ ــه واحـ ــل ــح ــن ــو ال هـ

طمنوناالجميع جيراننا  يــا  لنا  خضيتوناقــولــوا  ــا  لم إيـــه  لــكــو  جـــرى 

ــحإيــــــه الــــعــــبــــاره صــحــيــح ــوضــي ت ــوز  ــعـ يـ شيء  ده 

يــجــوزچان ــم  ــظــل ال مـــن  شرع  يفوزفي  بعيني  غــريمــي  ــوف  واشـ

يغصبوها لــيــه  الحبيبه  ــس  تعوزب ما  ــوفي  ال حبيبها  ــلاف  وخ

ابوها حكم  يمــي  شيء  كــل  نفوذفي  عالقلب  ــوش  ــال م لــكــن 

جنابيچوچو نشوفها  الــعــروســه  باينه لبتها حانبسط وافرح بشبابيفــن 

ــي ــب ــل ــا ق ــهـ ــتـ ــلـ ــل دخـ ــ ــب ــ ــابيق ــ ــي ــ ــا حـــــــب غ ــ ــه ــ ــب ــ ح

ــا فــلالجميع ــ ــهـ ــ ــونـ ــ ــابيأبـــــهـــــه ولـ ــ ــن ــ وخـــــــــدودهـــــــــا ع

ــرچوچو هـــــنـــــدي لــــكــــن جــــلابيراخــــــــر انـــــــا لـــــــوني تم

ــوني ودردحـــــــــــوني ــ ــ ــرح ــ ــ كتابيف كــتــب  ــلى  ع لي  ــوا  ــل وطــب

ياللاالجميع دردحــــوه  ــلا  ــال ي ــوه  ــرح هيلهف ــصــوه  رق هيله  هيصوه 

ياللا نعنشوه  يــالــلا  ــلافــرفــشــوه  ــ ــالـ ــ ـــــــكـــــــوه يـ هـــــــشِّ

ستار

 

39





الفصل الثاني

ترفع الستار عن المدعوين رجالًا ونساءً يقولون لحنًا.

لحن )5(

بــالــنــا في  ــلي  ــ ال الــحــلــوه  ــرهالــلــيــالي  ــادف مـ ــ ــص ــ ــا ت ــ ــن وفـــــن لم ــ ف

ــه لنا ــق ــا اهـــي راي ــي ــدن ــار وال ــه ــن ــه بـــرهوال ــت ــك ــل قـُــلـــنـــالـــه س ــ ــزع ــ وال

ــا  ــ ــن ــ ــف ــ ــلاط ــ ــا وات ــ ــن ــ ــي ــ ــاف ــ ــص ــ ــاات ــن ــف ــي ك زي  جـــيـــنـــا  ــا  ــ ــنـ ــ رحـ

ــقــوي ــن ــو مــهــيــصــتــنــا وت ــحــل ــه ت ــس قويل ــوي  ق لعزومتنا  الــجــو  ويـــروق 

لــلــتــانــيــه ــه  ــاعـ ــسـ الـ م  ــاونـــنـــجـــلي  ــي ــان ــب ــم وتـــتـــمـــلي بـــطـــنـــنـــا ش

ــفــا  ــه الــســت چــوزي ــ ــي رق الخفهيــامــا هـ ــة  ــاي غ في  ــده  ــ وح ــا  ــهـ وذوقـ

ــا تــعــزمــنــا ــ ــل م ــ ــش لـــنـــا وكـ ــي ــع ــروفت ــعـ ــش حـــفـــظ المـ ــي ــس ــن ــت ــاي م

ــا ويــلــزمــنــا ــبرنـ ــجـ ــا يـ ــه ــل ــي ــم ــوفج ــي ض ــا  ــه ــت ــم ــع ن في  ــا  ــنـ دمـ ــا  ــ م

وعنينا بــروحــنــا  ــهــا  عــن ــي  ــاج ــح ــوفن ــ ــوا أعــــداهــــا أل ــونـ ــكـ ــو يـ ــ ولـ

أنـا أشـكركم يـا جماعـه لتشريفكـم الليلـه عنـدي. وإجابـة الدعـوى بتاعتـي. :چوزيفا

وخصوصًـا اني بقـى لي مـده وانـا في نيتـي أعمـل العزومـه دي واجمـع فيهـا كل 

معـارفي وأحبـابي علشـان نمـي ليلـة أنـس سـوا

مِرسي مدموازيل:الجميع

وانـا بالنيابـه عـن الجميـع أقـدم لـك واجـب الشـكر يـا مدموازيـل. ولكـن فـن :ڤيكتور

امُـال المسـيو جوديڨيـه. هـو فاتـك والا إيـه؟

ــي حــب :چوزيفا ــه بيحبن ــور. لأن ــا مســيو ڤيكت ــي. يســتحيل يقــدر عــلى كــده ي يفوتن

ــوق الوصــف ف

مفهوم:ڤيكتور

ولكـن هـو كان قـال لي إنـه الليلـه معـزوم عنـد أختـه. وربمـا يتأخـر شـويه. فانا :چوزيفا

الكرنــڤال  يومـن هيصـة  اليومـن دول  إن  لـه  الفرصـه دي. وقلـت  اغتنمـت 

والواحـد مـن طبعـه يحب التفريـح. واسـتأذنته إني أعزم بعض أصحـابي.. وجنابه 

بالطبـع مايقـدرش يرفـض لي طلـب

بالطبع :الجميع

ودلوقت أرجوكم تشرفوني وتاخدوا لكو حاجه على البوفيه:چوزيفا 

مِرسي مدموازيل:الجميع 

اتفضلوا )يخرجون وتبقى هي):چوزيفا

)تدخل) مدموازيل :روزالي

فيه إيه يا روزالي:چوزيفا

الغساله جت بره يا مدموازيل :روزالي

الغساله؟:چوزيفا 

أيوه. مدموازيل شرلوت:روزالي 

أنا موش قلت لك ميت مره ماتقوليش عليها الغساله:چوزيفا 

ماهي دي صنعتها يا مدموازيل:روزالي

صنعتهـا ولكـن انـا مـوش عـاوزه كـده. شرلـوت دي صاحبتـي واحنـا مـن بلـد :چوزيفا

فاهمـه تحترميهـا.  واحـده ولازم 

حاضر:روزالي

قولي لها تتفضل:چوزيفا

اتفضلي يا مدموازيل )تخرج):روزالي 

)تدخل وشارلي) بونـچور چوزيفا:شرلوت

بونـچور شرلوت:چوزيفا 

أظن انا حاشغلك شويه عن المعازيم اللي عندك يا مدموازيل :شرلوت

لا أبدًا. آه. إزيك يا شارلي:چوزيفا

مأ مأ مأ. مدموازيل:شارلي 

إنت ليه دخلت وراي. ياللا استنى بره:شرلوت 

لا لا لأ. لكن يا مدموازيل :شارلي 

أوه. بلاش مأمأه اسمع الكلام:شرلوت

حا حا حا. حاضر )يخرج):شارلي 

ها ها ها. مسكن يا شارلي :چوزيفا

مسكن إيه. ده مضايقني قوي:شرلوت

إي. بيحبك يا مدموازيل:چوزيفا 

بيحبني. لكن دا مأمآوي خالص:شرلوت

ها ها ها)1). لكن خلينا في المهم. إيه اللى جابك هنا دلوقت يا عزيزتي:چوزيفا 

لا دي مسـأله بسـيطه. بـس انـا نفـي ومنى عيني أعمـل زي النـاس الكبار دول :شرلوت

واروح الباللـو في الأوبـرا. وارقـص زيهـم طـول الليـل. ولاعنديـش بدلـه كويسـه 

البسها علشـان 

يعني عايزه مني بدله:چوزيفا

يبقى من فضلك :شرلوت

على عيني يا عزيزتي. بس كده:چوزيفا

مدموازيل:روزالي 

فيه إيه:چوزيفا

المسيو چان:روزالي

قولي له يتفضل:چوزيفا

اتفضل يا مسيو )تخرج):روزالي

)يدخل) بونـچور چوزيفا:چان

بونـچور چـان:چوزيفا

آه. إنت هنا يا شرلوت:چان

أيوه يا مسيو:شرلوت

إنت تعرفي المسيو چان يا مدموزايل:چوزيفا

ما اعرفوش ازاي. ماهو أنا اللي باغسل له واكوي له:شرلوت

أنا يا مدموازيل عندي خبر إن عندك عزومه هنا الليله:چان

آه. بـردون مسـيو چـان. أنـا نسـيت اعزمـك. وحيـث إن مافيـش تكليـف بيننـا :چوزيفا

اتفضـل شرفنـي

)1) حذف: ها ها ها.

مِرسي يا مدموازيل. أنا جيت خصوصي علشان اطلب منك خدمه:چان

أظن يصح إني أنرف دلوقت:شرلوت

لا لا. دي خدمه بسيطه. بقى المسأله إني عاشق يا مدام:چان

أيوه. إنت قلت لي إنك بتحب:شرلوت

أيوه باحب. ولكن من الأسف لي مزاحم:چان

مزاحم!:چوزيفا

أيـوه. والمزاحـم ده واحـد مـن الغربـان النوحي. من الجماعه السـود يـا مدام)1). :چان

ويظهـر عليـه إنـه غنـي. وعلشـان كـده أبـو الـلي باحبهـا قِبـل إنـه يجـوزه بنته. 

وأوعـده إنـه يوريـه العروسـه الليلـه في بيـت عمتها 

يا سلام. وعلشان الفلوس يضحي بنته:شرلوت

أهه ده اللي حصل. ولكن تعرفوا أنا عملت إيه علشان أفسد المشروع ده:چان

إيه؟:الاثنتين

سـاعدتني الصـدف. وفهمتـه إني حاوصله لبيـت عمة خطيبتـه)2). وفضلت ألففه :چان

الشـوارع. ولمـا دخـل الليل جبتـه على هنا

غريبه دي. أنا موش فاهمه قصدك أبدًا:شرلوت

لكـن انـا مـوش فاهمه يا مدموزايـل. چان عـاوز يحلني أنا محل عمة العروسـه. :چوزيفا

ولكـن فن بقية فاملية العروسـه يا مسـيو

معازيمك اللي هنا يا مدموازيل. دا شيء سهل عليك :چان

طيب فهمنا كده. وفن العروسه بقى:چوزيفا

إخص. أنا ماعملتش الحساب ده:چان

لا مايهمكش. أنا عارفه من اللي تعمل العروسه:شرلوت

من؟:الاثنين

أنا. ها ها ها:شرلوت

أيوه. صحيح أنا ناسي. أهه. مافيش غيرك انت اللي ينفع في الدور ده:چان

معلـوم. وحيـث إننـا دلوقـت في أيـام الكرنــڤال. خليّنـا نضحـك شـويه ونـترك :شرلوت

الهمـوم بـلا خوتـه

)1) تغيير »من الجماعه السود يا مدام«: واحد اسود زي الفحم.
)2) حذف: وفهمته إني حاوصله لبيت عمة خطيبته.

مِـرسي يـا شرلـوت. بـس خلّي بالـك مـن دورك. لأني قلت له إن العروسـه لسـه)1) :چان

خـام ولا تفهمـش حاجـه في الدنيـا)2) ولسـه خارجه مـن الدير

إزاي ده. أنا مادخلتش الدير أبدًا:شرلوت

معلهش. عزنكّ خارجه منه واعملي هبله :چان

طيب علشان خاطرك أنا حاعمل هبله وعبيطه وزي ما يعجبك:شرلوت

ولكن هو فن العريس:چوزيفا

أنا سبته على التلتوار)3) بيتفرج على ڤترينات الدكاكن. وقلت له حادّيهم خبر:چان

طيب روح جيبه:چوزيفا

أيوه حالًا. )يهم بالخروج ويعود) آه من حق. وشرلوت حا تفضل بهدومها دي:چان

لا ماتفتكرش أنا حاعمل اللازم:چوزيفا

بس هيئيها قوي من فضلك. علشان المسأله تبقى مسبوكه:چان

بس روح انت. وانا اعرف شغلي:چوزيفا

لا انا ما اخافش عليك أبدًا)4) )يخرج):چان

خي إنت هنا يا شرلوت. أنا جايه لك حالًا :چوزيفا

)تخرج شرلوت. وهي تدق الجرس)

)تدخل) مدموازيل:روزالي

م وياك. أحسـن شرلوت مـوش خارجه :چوزيفا شـوفي لشـارلي بدلـة خـدام وخليّه يخـدِّ

دلوقـت )تخرج)

حاضر. يا سلام. دا حا يبقى شيك قوي المروب. ها ها ها )تخرج) :روزالي

)يدخل المعازيم)

هـي راحـت فـن المدموازيـل چوزيفـا. آه عـلى فكـره. اسـمعوا يـا جماعـه. بقى :ڤيكتور 

صاحـب المحـل التجـاري الـلي انـا باشـتغل فيه افتكـر فكره لكـن في غايـة العال

إيه هي:الجميع

أهـه لمناسـبة إن بكـره آخر يـوم في الكرنــڤال. حا يعمل لنا موكب صغير يشـترك :ڤيكتور

فيـه كل مسـتخدمن المحل بتاعه. نسـا ورجال

)1) تم حذفها.
)2) حذف: ولا تفهمش حاجه في الدنيا.

)3) بالفرنسية »Le trottoir«، وتعني: رصيف الشارع.
)4) حذف جملة الشخصية.

45



يعني زي ركلام)1) :إحداهن

مظبـوط زي ركلام. ونلبـس فيـه أشـكال وألـوان. ونمي كده في الشـوارع فاردين :ڤيكتور

الرايـات. السـتات حـا يكونـوا راكبـن عربيـات. والرجـال راكبـن خيـول ونفـوت 

عـلى المصالـح وعلى المحـلات العموميه. والمزيكـه قدامنا. والهيصـه تبقى للركب

أما دا حا يبقى حتة منظر مافيش كده:أحدهم

لا ومـوش كـده وبـس. وبالليل حا يعمل حفله مهوله. كونسـير)2) وباَل مَسْـكيه)3) :ڤيكتور

في نوڤيل أوتيل

أوه:الجميع

وبصفتـي شـيف ريـون)4). يعنـي رئيـس عمال فـرع من محلـه التجـاري كلفني :ڤيكتور

الجايـه  الليلـه  كلكـم  عازمكـم  أنـا  وعليـه  دي.  الحفلـه  أوضـب  إني  رئيـي 

بالحضـور تشرفـوني 

براڤو:الجميع

هيه. قبلتوا العزومه؟:}ڤيكتور

كلنا{)5) :الجميع

)تدخـل) أمـا يـا جماعـه أنـا حاقـول لكم على حتـة دين فصـل حا تنبسـطوا منه :چوزيفا

خالـص. وحـا تضحكوا لمـا تقولوا بس

وإيه هو؟:الجميع

بعدين حاقول لكو:چوزيفا

)تدخل) مدموازيل:روزالي

فيه إيه يا روزالي:چوزيفا

مسيو چان وصاحبه وياه )تخرج):روزالي

صاحبه!:ڤيكتور

)1) بالفرنسية »Réclame«، وتعني: دعاية.
)2) بالفرنسية »Concert«، وتعني: حفلة موسيقية.

)3) بالفرنسية »Bal masqué«، وتعني: حفلة تنكرية.
)4) بالفرنسية »Chef rayon«، وتعني: مدير فرع.

)5) حذف الحوار ما بن }..{.

أيـوه دا فصـل مـن فصـول الكرنــڤال اتفقنـا عليـه أنـا وصديقتـي شرلـوت. بإنها :چوزيفا

تحـل محـل عروسـه. وعريسـها دلوقـت حـا يجـي ونقدمهـا لـه. بـس أرجوكـم 

تسـبكوا المسـأله بصفتكـم قرايـب العروسـه

براڤو براڤو :الجميع

)يدخل چان وچوچو. الجميع يقولون لحنًا) )جرس)

لحن )6(

الليلهالجميع عندنا  عزيزه  خطوه  حليلهأما  يا  قولوا  لذيذه  فرحه  أما 

حليله يــا  حليله  يــا  حليله  الليلهيــا  ــا  ــســن عــري ــه  جـ ــه  ــ أه

شفافي وعروسته  خفافي  يـــــا عـــــــــوافي يـــــا عـــــوافيبسلامته 

في  ــا  وم حليت  التصافي  ــهســاعــة  ــل ــي ــل غــــــيرك آنـــســـنـــا ال

ــه  ــل ــي الليلهيــــا حــلــيــلــه يــــا حــل ــا  ــســن عــري ــه  جـ ــه  ــ أه

دي چوچو والمهيصه  دي  الهيصه  دانا ابيع هدومي على دي الجوازهدهدي 

ــادي ــا يــظــهــر لـــن زبـ ــه ــدوم ــازهق بــخــيره لــســه وفــريــســكــا ط

ــهــا الجميع ــن عـــلى أصــول ــك ــه ل ــزاجـ تطولهانـ رايـــح  حــظــك  لحسن 

ــا ــهـ ــكَـــســـمـ ــاتــــبرجــــلــــك بـ ــهـ ــمـ ــرسـ ــك بـ ــ ــل ــ ــب ــ ــه ــ وت

واسمها  ــه  ــم اس ــم  ديـ رب  ــا  جسمهاي في  عــافــيــه  وزيـــدهـــا 

ــزلاني  ــ ــرانيبــيــضــا وعـــيـــونـــهـــا غ اســم ــه  اهـ دا  وعــريــســهــا 

الـــلـــون  اســــمــــر  يـــــا  حــــــيــــــاتي الاســـــــمـــــــرانيآه 

والسوبياتچوچو الــبــوظــات  ــانياســقــوا  ــ ــك ــ ــري ــ ــه الأم ــرعـ ــقـ ــالـ بـ

الـــلـــون الجميع اســــمــــر  يـــــا  حــــــيــــــاتي الاســـــــمـــــــرانيآه 

ــوا ودقــــــوا الـــدلـــوكـــاتچوچو ــنـ ــجــانيغـ ــدن ــغــمــه ب ــن وخـــلـّــوا ال

الـــلـــون الجميع اســــمــــر  يـــــا  حــــــيــــــاتي الاســـــــمـــــــرانيآه 

ــاتچوچو ــه ــر ومــــزه وبــلــح أم ــك ــمانيس ــ ه ولا  والـــــدنـــــيـــــا 

الـــلـــون الجميع اســــمــــر  يـــــا  حــــــيــــــاتي الاســـــــمـــــــرانيآه 

ودلوقت حيث إنكو نسايبي)1). اسمحوا لي اقوم بالواجب:چوچو

اتفضل:الجميع

اتفضلي فرَّقي عليهم يا مدموازيل:چوچو

إيه ده!:چوزيفا

دا أبو فروه لذيذ :چوچو

ها ها ها:الجميع

دا لسه سخن. اشتريته وانا جاي علشان مايصحش اخش كده بإيدي فاضيه:چوچو

خد حرتك قدم لنسايبك بنفسك:چوزيفا

برضه واجب.. اتفضلي يا مدام جبر الخواطر على الله:چوچو

واحنا:الرجال

إنتو بعدين حاجيب لكو بطاطا:چوچو

ها ها ها :الجميع

يا سلام. دا لذيذ قوي:ڤيكتور

تمام زي الفزدق:چوزيفا

غريبه. اشمعنى اللي وقع من قسمتي زي الفحم زي خلقتي:چوچو

ليه اللي معاك طلع بطال:ڤيكتور

لا بس زايد سوى شويه. لكن برضه كويس.. تاخدوا شويه:چوچو

لا مِرسي:الرجال

)لچان) هست هست:چوچو

إيه فيه إيه؟:چان

فن المدموازيل أنا بدي اشوفها:چوچو

طـوِّل بالـك.. مدموازيـل. أنـا مَدَحت للمسـيو چوچو كتـير في جـمال المدموازيل :چان

بنـت أخـوكِ وعلشـان كده مـوش قادر يصـبر وعايز يشـوفها

أيوه حالًا بس بتلبس. أما اروح استعجلها )تخرج):چوزيفا

وابو العروسه راح فن امُال موش باين يعني:چوچو

)1) تغيير »نسايبي«: فاملية العروسه.

أبوهـا جـاي حـالًا. حاكـم هـو تمـلّي مايحافظـش عـلى مواعيـده. الغايـه مـوش :چان

تشـوف العروسـه وبـس. إنـت مـوش متفـق ويـاه يـا أخـي 

)من الخارج) تعالي امُال يا عزيزتي )تدخل وشرلوت):چوزيفا

بس انا مكسوفه يا عمتي:شرلوت

أنا اقدم لك يا عزيزتي خطيبك المحترم المسيو چوچو نتاش:چوزيفا

مسيو نتاش. صاحب المسيو نقاش. مدموازيل :چوچو

موني)1) :شرلوت

)لنفسه) باين النمره ضربت. العروسه حلوه والدوطه جامده)2) :چوچو

دا واحد من الناس الكبار. ويبقى صاحب المسيو چان اللي تعرفيه يا مدموازيل:چوزيفا

أيوه يا عمتي )تهرش في مناخيرها):شرلوت

ماتهرشيش امُال في مناخيرك كده:چوزيفا

مناخيري بتاكلني وانا قربت اعطس يا عمتي:شرلوت 

معلهش. دا أصله برد معاكِ)3):چوچو

لا لا. دي بس مكسوفه شويه )لشرلوت) ارفعي راسك امُال خلّي العريس يشوفك:ڤيكتور

سيب راسها يا لعوق:چوچو

ماتؤاخذهاش يا مسيو علشان لسه خام ولا تعرفش:چوزيفا

بالطبع. لأنها لسه خارجه من الدير وسليمة النيه:چان

أيوه باين عليها سليمة النيه. زي النعجه تمام )يضحكون):چوچو

)لشرلوت) تعالي سلمي على قرايبك تعالي:چوزيفا

)لچوچو) هيه. إزاي الحال؟:چان

يا سلام. دي مافيش كده :چوچو

بقى على كده لازم تكون عجبتك :چان

يا سلام. دي عظمة إيه.. وقوام إيه.. ودوطة إيه. وإيه وإيه :چوچو

لا وترب بيانو مافيش كده. دي عليها صوت يا سلام:چان

)1) بالفرنسية »Monsi«، وتعني: يا سيد.
)2) حذف: العروسه حلوه والدوطه جامده.

)3) تغيير »دا أصله برد معاكِ«: دي أصلها طراوه وياكِ. تاخدي فروايه سخنه تحطيها على مناخيرك.

بالذمه. طيب خليّها تصوَّت لنا شويه:چوچو

أيوه. غني لنا يا مدموازيل دور الديك والفرخه:ڤيكتور

بس انا مكسوفه قوي وباختي:شرلوت

تختـي مـن إيـه. كلنـا حافضـن الغنـوه المشـهوره دي. إنتـي تقـولي حتـه. وانـا :چان

حته  اقـول 

وانا راخر اقول وياكو:چوچو

وكلنا نرد عليكم. موش كده يا جماعه )لحن) )جرس):ڤيكتور

براڤو:الجميع 

لحن )7(

متآنسن ــك  ــديـ والـ ــه  ــرخ ــف كوكوال كــوكــو  ــلى  ع ــيــل  ول ــهــار  ن

الــعــاشــقــن أدوار  ــهــم كـــوكـــو كــوكــوبــيــمــثــلــوا  وبــصــبــصــت

يطلعچان ما  تو  الديكالفجر  بحسه  ــو كـــو كــوكــويصيح  ــوك ك

ــع ــدلـ ــتـ ــكويـــــحـــــق لــــــه يـ شريـ ــه  ــبـ حـ في  مــــالــــوش 

جنبهشرلوت ــه  ــت ــب ــي كــــوكــــو كـــوكـــووفي القفص بايضه لهحــب

ــي ــح ــراي ــه ف ــب ــاج ــهوصـــوتـــه ع ــ ــال ــ وإيــــــــــــش عـــــــلى ب

ــيچوچو ــن مـــغـــفـــل هــــو وهـ ــكـ الــضــهــريــهلـ إن  ــوش  ــرف مــايــع

صينيه في  ــن  ــن الات ــوم  ــســتِ جايهحــايِ وسكينه  رايــحــه  وشــوكــه 

كي كي كي  كي  ولا  كوكو  كوكو  متاكلنولا  متاكلن  والديك  الفرخه 

الفرخه والديك... إلخالجميع

كوكوچان كوكو  الليل  طــول  يباتوا  يخشوا  المغربيه  في 

ــل ــي ــزروا ويــتــنــاغــشــوا لــكــن بــحــب وم ــ ــه ــ ي

كوكوشرلوت ــو  ــوك ك خلفتها  وتــنــفــقــس  ــه  ــلات ت ــن  ــوم ي

كوكو كــوكــو  كتاكيتها  عــلى  تحاجي  تــاتــا  ــا  ــات وت

ــراچوچو ــخ ــه ال ــي ــوخ ــل ــع الم ــل ــط ــدوت واح واحـــد  ــبرهــم  خ تجيب 

حاضره والسكاكن  فن  ــن يـــجـــزر يــتــشــاهــديروحوا  ــل مـ ــ وك

يصوَّتم كوت كوت كوت

ــســوط ــب ــق الــــجــــزار م ــزعـ إلخيـ كتاكيتك كتاكيتك عالملوخية... 

)يدخل) هس. اتفضلوا على البوفيه:شارلي 

أيـوه لازم ناخـد لنـا حاجـه عـلى البوفيه. ونسـيب العروسـه والعريـس لوحدهم :چوزيفا

علشـان يتعرفـوا ببعـض. اتفضلوا

مِرسي يا مدموازيل )يخرجون. ما عدا چوچو وشرلوت):الجميع

كل مـا ابـص لهـا جسـمي بينمـل. الغريبه لمـا الواحد يكون لسـه مادخلـش دنيا. :چوچو

يبقـى موش عـارف يبتدي ازاي

)عـلى حـدة) يـا سـلام. أهـه الشـاب ده اسـود. لكـن خفيـف الـروح ودمـه زي :شرلوت

الشربـات تمـام. يـا ريتنـي اتحصـل عـلى عريس زي ده يـا ريت. يا تـرى حا يقول 

لي إيـه دلوقت 

مدموازيل:چوچو 

مسيو:شرلوت

تاخدي أبو فروه )يقدم لها الكيس):چوچو

أبو فروه!:شرلوت

أيوه. إنتي موش تحبيه زيي:چوچو

أوه. أحبه قوي:شرلوت

يا سلام. ذوقنا زي بعض تمام. أنا أحب أبو فروه والبطاطا يا مدموازيل :چوچو

وانا كمان أحب أبو فروه والبطاطا برضه :شرلوت

غريبه دي. زيي تمام :چوچو

أهه اللي تحبه إنت أحبه أنا:شرلوت 

بس من الأسف البطاطا غاليه اليومن دول :چوچو

معلهش. استناها لما ترخص:شرلوت

يا سلام دانتي موافقه. ويظهر إني عجبتك :چوچو

عجبتني قوي )يدخل شارلي يحمل صينية):شرلوت

حيث كده. أنا عايز منك برهان يثبت إني عجبتك صحيح:چوچو

بيقول إيه ده :شارلي

وإيه البرهان اللي عايزه جنابك:شرلوت

ها):چوچو آه يا حياتي )يهم بضمِّ

ارجع:شارلي 

غريبه. أنا العريس وانت مالك يا بارد:چوچو

ما ما ما. مالي ازاي. أنا لازم اكسر راسك:شارلي

إخرس. راسك في عينك ماتختيشيش:شرلوت

إخرس. يا زرايبي يا وحش :چوچو

)تدخل يتبعها الجميع) إيه الزيطه دي:چوزيفا

إيه فيه إيه :الجميع

حا حا حا حا يحضن المدموازيل:شارلي 

)لچوچو) إزاي ده؟:چان

أنـا عـارف. أنـا لقيت نفـي ازلفطت غصـب عني. ومن شـدة الزفلطـه)1) حمالة :چوچو

البنطلـون انقطعت 

)الجميع يضحكون)

)داخلة) مدموازيل :روزالي 

إيه فيه إيه :چوزيفا

المسيو جوديڨيه طالع عالسلالم:روزالي

جوديڨيه. إخص على كده :چان

ودي مضايقة إيه بقى:چوزيفا 

خليه يتفضل. حرته يعرفنا كلنا:ڤيكتور

يتفضل ازاي. دا أبو المدموازيل اللي باحبها. يعني خطيبة المسيو چوچو الحقيقيه:چان

معلهش. خده خبيه في أوضة النوم بتاعتي دي:چوزيفا

تعالى يا عزيزي. أما اخليّهم يخيطوا لك الحماله جوه:چان

أيوه اعمل معروف أحسن بنطلوني راح ينسلت مني )يخرجان):چوچو

)1) تغيير »ومن شدة الزفلطه«: والملعون ده خضني ومن الخضه.

يـادي الداهيـه. حقـه المسـيو جوديڨيـه لـو شـافني بالهيئـه دي. لازم يظـن فيَّ :شرلوت

بطاّل ظـن 

لا ماتخافيـش. خـي انتـي رخـره اسـتخبي جـوه هنـا )تخرجهـا) روحـي افتحي :چوزيفا

يـا روزالي

حاضر )تخرج) :روزالي

)من الخارج) هي هنا:الأب

أيوه اتفضل:روزالي

)داخلًا) آه. بونسوار تول موند)1) :الأب

بونسوار مسيو:الجميع

هو انت يا عزيزي:}چوزيفا

أيوه أنا يا حياتي. آه انتوا هنا يا جماعه. بونسوار ازيك يا مسيو ڤيكتور:الأب

بونسوار مسيو جوديڨيه. إحنا معزومن الليله عند المودموازيل چوزيفا{)2) :ڤيكتور

إنتي كمان تعرفي أصحابي دول يا مدموازيل:الأب

أعرفهم قوي يا سلام :چوزيفا

)لچان) آه. وانت كمان هنا:الأب

أيوه يا مسيو:چان

وجنابك تعرف المدموازيل :الأب

أيوه. إحنا متربين وياّ بعض من الصغر:چان

بـردون يـا عزيـزتي. أنـا كنـت نـاسي مسـألة العزومـه دي. أقلـه كنـت بعـت لـك :الأب

دوزنتـن شـمبانيا

)على حدة) لا موش ضروري. غيرك قام بالواجب بدالك:ڤيكتور

لا مِرسي. دي حفل بسيطه يا عزيزي:چوزيفا

أيوه حفلة شاي:ڤيكتور

ولقمتن بسكوت )خبط من الخارج):چان

)1) بالفرنسية »Bonsoir tout le monde«: مساء الخير جميعًا.
)2) تغيير الحوار ما بن }..{: الأب: بونسوار مسيو ڤيكتور.

                                 ڤيكتور: بونسوار مسيو جوديڨيه. 

الله الله. إيه الخبط ده:الأب

يعني أنا ماسمعتش خبط ولا حاجه:چوزيفا

ولا أنا. ولا أنا. ولا.. إلخ )خبط ثاني):المعازيم 

غريبه! امُال إيه ده)1):الأب

ر)2) حاجه في الحيطـه. لكن انـت ازاي جيت :چوزيفا لازم يكـون حـد مـن الجـيران بيسـمَّ

دلوقـت . إنـت مـوش قلت إنـك رايح عنـد أختك)3) 

أيـوه انـا رايـح دلوقـت. بـس عقـلي)4) قـال لي روح فـوت شـويه عـلى چوزيفـا :الأب

واطمـن عليهـا. والحمـد للـه آدينـي اتطمنـت يـا حيـاتي

يا ريتك تفضل وياّنا الليله. علشان نهيص سوا يا روحي:چوزيفا

من الأسف موش ممكن يا عزيزتي:الأب

يا خساره:الجميع 

لا مؤاخـذه يـا جماعـه. دا شيء غصـبٍ عنـي وعـلى غـير خاطـري. لأن الليله فيه :الأب

عزومـه عنـد أختـي. ولا اقـدرش اتأخـر عنهـا. عـن إذنكـو )خبط أيضًـا) برضه

دا الجار يا مسيو:الجميع 

لا أبدًا لازم يكون فيه حد جوه )يفتح الباب):الأب

يادي الداهيه:چان

إنت هنا؟ :الأب

آه يا بطني:چوچو

مالك في إيه :الأب

إلحقني يا نسيبي:چوچو

إيه بس مالك :الأب

أبو فروه عمل نفخان:چوچو

)لچان) قول لي. إيه اللي جاب ده هنا:الأب

)1) تغيير »امُال إيه ده«: ولا أنا كمان.
)2) يثُبِّتها بالمسمار.

)3) حذف: إنت موش قلت إنك رايح عند أختك.
)4) تغيير »أيوه انا رايح دلوقت. بس عقلي«: والله انا رايح عند أختي وبعدين عقلي.

أنـا عـارف. أهـه لـزق لي ماتعرفـش ازاي. وعلشـان انـا معـزوم هنـا اضطريـت :چان

اجيبـه ويايـا

اسمع ياسي نسيبي:چوچو

أسمع إيه :الأب

أنا خلاص شفت بنتك:چوچو

)لچان) شاف بنتي:الأب

لا ماتواخذوش دا شارب شويه:چان 

من فضلك ودّيه اللوكانده اللي هو نازل فيها علشان ينام له شويه:الأب

اسمع ياسي نسيبي:چوچو

إيه فيه إيه:الأب

إحنا عايزين نتكلم)1) في الكنتراتو:چوچو

بعديـن يا مسـيو مـوش دلوقت.. اعمل معـروف ودّيه اللوكانـده أهه في عهدتك :الأب

وانت المسـئول عنه

لا ماتخافش عليه يا مسيو:چان 

أورڤوار )يخرج):الأب

أورڤوار )يضحكون):الجميع

)داخلة) هيه مي؟:شرلوت

أيوه تعالي:چوزيفا

يعني احنا موش حا نمي)2) الكنتراتو الليله:چوچو

الكنتراتو!:الجميع

أيوه. إذا كنا موش حا نمي)3). افرشوا لي خلوّني انام:چوچو

لا لأ. إحنا حا نمي)4) الكنتراتو ضروري الليله:چان

ياللا امال قبل ما احمرق:چوچو

تحمرق ازاي يا مسيو:ڤيكتور

)1) تغيرت: ننتهي.
)2) تغيرت: ننتهي من.

)3)تغيرت: ننتهي.

)4) تغيرت:نكتب.

)لنفسـه) أمـا نهوشـهم.. أيـوه علشـان انـا راجـل جـد في كل أعـمالي. أيـوه أيوه. :چوچو

لأ لأ

يا سلام حالًا يا مسيو. بس طوِّل بالك شويه:چوزيفا

)لچوزيفا همسًا) ما تشوفي لنا أي واحد يمثل دور كاتب العقود يا مدموازيل :چان

أيوه استنى. مسيو ڤيكتور:چوزيفا

مدموازيل:ڤيكتور

)تكلمه همسًا) مفهوم. دلوقت حالًا:چوزيفا

على عيني يا مدموازيل )يخرج):ڤيكتور

ودلوقت يا جماعه سلُّونا برقصه على بال ما يجي كاتب العقود:چوزيفا

براڤو )جرس):الجميع

)رقصة)

)بعد الرقص) حر كاتب العقود )جرس) )لحن):أحدهم

)الجميع يقولون لحن ختام الفصل)

لحن )8(

ــوا لــه ــفـ ــقـ ــه صـ ــ ــوا ل ــ ــع ــ ــاطوس ــسـ ــبـ الانـ ــة  ــ ــاع ــ س آدي 

يــعــجــل ــه  ــ ج المـــســـجـــل  زاطدا  والــــحــــي  ــواز  ــ ــج ــ ــال ــ ب

ــا بــك ــبـ ــرحـ ــس مـ ــ ــ افــــتــــح الـــــدفـــــتر وقـــــولخــــش آن

ــولإنـــــــه بـــــوجـــــود جـــنـــابـــك ــب ــق يــــوم كــــذا حــصــل ال

ــيـــث كـــدهالمسجل ــن حـ ــ ــلـــوا م ــهـ ــلشـ ــي ــم ج فيَّ  ــوا  ــ ــل ــ ــم ــ ــع ــ ت

ده ــد  ــقـ ــعـ الـ غــــير  ــدي  ــ ــن ــ ــلع ــي ــل ــق ــال ــه ب ــ ــت ــ ــي دس ــجـ يـ

الأبههالجميع الــعــريــس  سيدنا  ــا  ي قول له اسمك واسم امك واسم ابوكرد 

كلهاالمسجل والفامليه  خالتك  خلفوكواســم  ــلي  ال الأغنيا  ــره  ــبراب وال

السوابقچوچو كشف  في  مــوش  فنإحنا  مني  زايــغ  نسيبي  الخواجه 

مننفكروه بالدوطه لحَسن قلبي طابق نقبض  حرتي  في  عملها  لو 

يبوسحد يبقي في هيئتك صاحب قيافهچان إيديه  في  معظمه  منهو  كل 

فلوستغلط ازاي وانت مشهور باللطافه تتنغنغ  وبكره  حبه  حبه 

عالناموسوان كدب نلطم بقى بحتة شقافهچوچو افندم  يا  نتتاوب  لما 

إيديكشرلوت بن  عيوني  نور  يا  شيء  عليككل  ماتنعزش  الروح  طلبت  وان 

ــن بمــالدي اللي عايزه تشتري قيمة الرجال ــا يــتــمِّ ــره م ــم حــبــهــا ع

ــه عــنــديچوچو ــ ــدوطـ ــ ــم الـ ــ ــه ــ فــلــســفــهالم مـــافـــيـــهـــش  شيء 

ــان ديالجميع ــجــن ــه أمـــور ال ــس إيـ اتـــــعـــــدل بـــــلا خـــطـــرفـــهه

ــيچوچو ــت ــرس ــا ف ــ ــا وحـــســـتـــي ي ــ إمضتيي وادي  اســمــي  وادي 

الــطــنــطــنــه في  أنــــا  ــف  ــايـ ــم عــــــليَّ دوطـــتـــيخـ ــ ــلُ ــ ــاك ــ ي

رغيف مافيش  نضيف  قــرعــتــيواطــلــع  في  ــك  ــ واحـ حــيــلــتــي 

ستار

الفصل الثالث

ترفع الستار في نوڤيل أوتيل، الجرسونات يقولون لحنًا ويخرجون. 

لحن )9(

اللوكانده بتوع  يا  جرسونات  الكوماندهيا  تنبيه  اسمعوا  تعا 

بذمهفيه الليله دي بوفيه وسهره مهمه جد  وشغل  ــادي  أي تعوز 

وعلينا انــت  سيبها  الله  ــن وارتـــــاحعلى  ــمـ ــا اطـ ــحــســن ب

رجلينا في  البركه  كــده  ــاحوحيث  ــرمـ المـ زي  بــهــم  نــطــير 

ــب  ــي ــج ــى ون ــقـ ــبنـــــــودي بـ ــ ــي ــ ــترت ــ ــل ال ــ ــمـ ــ ــعـ ــ ونـ

ــب ــ ــاري ــ ــش ــ وم أكـــــــل  لهاليبفي  محاسيبك  مسيو  يــا 

حـــــــــــــــــاضر حـــــــــاضرتــــــــولــــــــوا الأنـــــــــــــوارالكومانده

بالزينه خــصــوصًــا  حـــــــــــــــــاضر حـــــــــاضروتــعــتــنــوا 

ــوار نـ ســـواريـــه  ــه  ــل ــي ل بالطوزينهدي  مــعــازيــم  وفــيــهــا 

ــل  ــ ــوازيـ ــ ــدامـ ــ ــالمـــــــدام ومـ ــ ــا ع ــهـ ــلـ وجـــــوقـــــه كـ

ــد آخـــــــر الـــلـــيـــل ــ ــحـ ــ ــالولـ ــغـ ــال شـ ــ ــڤ ــ ـــ ــ ــرن ــ ــك ــ ال

التغنيس ــدات  ــوكــان ل مافيستعيس  خــدمــتــهــا  مــن  ــذ  ألـ

بالراحه كــده  وبقسيس  الحيلحــظ  تسد  الحلوه  ــره  والأجـ

ــه ــواحـ ــسـ الـ م  كـــــترَّ  أوتيلربي  الدنيا  في  لنا  تقفل  ولا 

)داخلًا للمدير) هيه يا متر إدوار:ڤيكتور

مسيو:المدير

كل شيء جاهز:ڤيكتور

كله تمام يا مسيو:المدير

أيوه. أحسن بعد كام دقيقه موكب الكرنـڤال حا يوصل هنا:ڤيكتور

أهـلًا وسـهلًا. كل شيء حـا يكـون جاهـز يـا مسـيو ونبهت عـلى كل الجرسـونات :المدير

يكونـوا لابسـن ملابـس سـواريه زي كده

الليلـه :ڤيكتور ولاتنسـاش انكـو تلبسـوا ماسـك لأن كل المعازيـم الـلي جايـن هنـا 

الكرنــڤال وكلهـم ماسـكيه يعنـي متخفيـن حـا يكونـوا بملابـس 

ولكن احنا جرسونات موش معازيم يا مسيو:المدير

مفهـوم. ولكـن لازم تلبسـوا ماسـك. علشـان التفريـح يكـون أتـم. ولافيـش فـرق :ڤيكتور

الجميع بـن 

أوه. دا شيء سهل خالص يا مسيو:المدير

ولازم تنـور لنـا الصالـه الكبـيره. لأن رئيـس نقابـة مسـتخدمن المحـلات التجاريه :ڤيكتور

معـزوم هنـا الليلـه. وحـا يلقي محـاضره في موضـوع تضامـن العمال

حاضر يا مسيو:المدير

ودلوقـت أنـا رايـح البـس هدومـي وانتظـر الموكـب. ونيجـي كلنـا عـلى هنـا. :ڤيكتور

)يخـرج) أورڤـوار 

أورڤوار. )يدخل جرسون) اسمع يا جرسون:المدير

مسيو:الجرسون

نوروا الصاله الكبيره. أحسن فيه واحد خطيب حا يخطب هنا الليله:المدير

حاضر )يخرج):الجرسون

بـس إيـاك الخطيـب يعـرف يخطـب في وسـط الهيصـه ودوشـة الكرنــڤال الـلي :المدير

هنـا دي )يخـرج)

)يدخل) مِرسي جرسون. لسه ماحدش جه والا إيه:الأب

لازم جينا بدري يا بابا:إيما

أعمل إيه في مربيتك. أهي هي اللي كرشتنا. وخليّتنا جينا كده بدري:الأب

أنا؟:توبين

معلـوم. لأن مـن وقـت وصول تذكـرة العزومه اللي بعتها لي صاحـب محل جران :الأب

بيـف. وانـت موش عـلى بعضك. وسـيرة الباللو مابتنقطعش مـن بقك أبدًا 

بردون يا مسيو علشان..:توبين

ــفره :الأب ــقلبي الس ــا تش ــتِ ح ــى. وكن ــرف نتع ــا نع ــت خليّتين ــه. إن ــردون إي ب
ــك)1) ــن وهجت م

يـا سـلام يـا مسـيو. تعرف إني مالحّيتـش عليك نيجي ويـّاك الباللو هنا. إلا علشـان :توبين

خاطـر المدموازيل بنتك

بنتي. بنتي مالها. إنت اللي عاوزه ترجعي الشبوبيه تاني:الأب

لا أبــدًا. بــس علشــان خاطــر بنتــك الــلي بتســيبها في البيــت. وتفوتهــا لوحدهــا :توبين

ــروح..  كده وت

باروح فن. قولي لي بس باروح فن :الأب

الله. إنتو حا تتخانقوا هنا. ما عندكو الوقت الكافي للخناق في البيت يا بابا:إيما

}لا لا لأ. مربيتـك دي مضايقـاني خالـص. وحـا تقـرلي الكام يوم اللي حاعيشـهم :الأب

دي مصيبـه يـا حفيظ 

وإيه يعني باللو زي ده. يعني احنا ماشفناش زيُّه والا إيه:توبين

معلوم. لأن الباللو ده حا يكون فوق العاده:الأب

أوه. صحيح يا بابا:إيما

أيـوه يـا بنتـي. لا وجميـع الطبقـات الممتـازه معزومـه هنـا. وحـا تكـون سـهره :الأب

مالهـاش نظـير. خصوصًـا إن رئيس نقابة مسـتخدمن المحـلات التجاريه جاي هنا 

الليلـه. وحـا يلقـي محاضره

صحيح يا بابا:إيما

أيوه يا بنتي{)2):الأب

يـا سـلام. يامـا نفـي اشـوفه واسـمع خطبتـه. لأني قريت لـه خطب منشـوره في :إيما 

الجرائـد لكـن في غايـة البلاغه

آدنتي حا تشوفيه وتسمعيه الليله يا عزيزتي )يدخل المدير) آه. دول لازم معازيم:الأب

)1) تغيير جملة الشخصية: علشان إيه. إنت خليّتينا نعرف نتعى. وبقيتِ عامله زي النسناس. تدخلي من تحت السفره من 
هنا وتخرجي من هنا.

)2) اختصار الحوار ما بن }..{: الأب: لا لا لأ. حا تقر لي الكام يوم اللي حاعيشهم
                                       توبن: وإيه يعني باللو زي ده. يعني احنا ماشفناش زيُّه والا إيه

                                       الأب: معلوم. لأن الباللو ده حا يكون فوق العاده وجميع الطبقات الممتازه معزومه
                                               هنا. خصوصًا إن رئيس نقابة مستخدمن المحلات التجاريه جاي هنا الليله. 

                                               وحا يلقي محاضره.

ميدام)1). مسيو:المدير

مسيو.. بقى يا مسيو أنا لما تشرفت بالدعوه دي)2). وجاتني ورقة العزومه زيكم:الأب

عزومه! ليه إحنا معازيم يا مسيو! :المدير

الله. امُال انتو إيه؟:الأب

إحنا مستخدمن الأوتيل يا مسيو:المدير

إخص. دول جرسونات يا بابا:إيما

أوه. بردون لأن اللي يشوفكوا لابسن الماسك كده يفتكركم من ضمن المعازيم:الأب

لا يا مسـيو. إحنا لبسـنا الماسـك كده. علشـان ده بروجرام الحفله. وكل المعازيم :المدير

الـلي حـا يجوا هنـا الليله حا يكونوا مَسْـكيه

إزاي ده. واحنا امال حا نعمل إيه يا بابا:إيما

واحنا كمان لازم نلبس ماسك يا مسيو؟:الأب

مـوش ماسـك بـس. لازم تكونـوا بملابـس الكرنــڤال زي باقـي المعازيـم حسـب :المدير

بروجـرام الحفلـه

ولكن ازاي حا نتحصل على الملابس دي دلوقت:الأب

المسـأله سـهله خالـص. أهـه المسـيو تريولو الاختصـاصي بصنع ملابس الكرنــڤال :المدير

وتأجيرهـا. مقيـم دلوقـت هنـا في الأوتيـل. ويمكنكو تاخـدوا الهـدوم اللازمه منه

أوه يا بابا. ياللا نلبس ماسكيه علشان محدش يعرفنا. موش كده يا توبن:}إيما

أيوه أحسن.حتى اللبس ده يليق عليَّ قوي:توبين

ما دام ده بروجرام الحفله. لازم نتبع البروجرام:الأب

أيوه يا بابا. مافيش غير كده:إيما

حيث كده.{)3) اتفضلوا من هنا أما اوصلكم للمسيو تريولو:المدير

أيوه ياللا )يخرجون) :إيما

)ضجة من الخارج ويدخل الجميع بملابس الكرنـڤال ويقولون لحنًا) 

)لحن) )جرس)

)1) بالفرنسية »Mesdames«، وتعني: سيداتي.
)2) حذف: تشرفت بالدعوه دي.

)3) حذف الحوار ما بن }..{. 

لحن الكرنـڤال )10(

ــرالــــنــــاس فـــطـــســـانـــه يــــا ويــكــا ك ــا  ــ ــ ي وكـــــــر  ــك  ــ ــح ــ ــض ــ ال م 

ــه ــكـ ــيـ ــتـ ــرعـــــلى مـــســـخـــتـــنـــا الأنـ ــ ــ ــف ــ ــ الــــــــــــــتر الــــــــــــــتر ال

ــا مــريــكــه ــكــه يـ ــي ــكــه ك ــي ــكــه ك ــي ــهك ــك ــي تـــــك تـــيـــكـــه ســـيـــكـــه ب

ــان وهـــتـــيـــكـــه ــ ــنـ ــ ــا جـ ــهـ ــيـ ــلـ ــنخـ ــن م ــ ــ ســـيـــبـــك نـــخـــتـــي م

احــنــا ــوش  ــ م دي  ــه  ــل ــي ــل ال ــا  ــنـ ــنداحـ ــيـ ــفـ ــخـ ــتـ مــــاســــكــــيــــه ومـ

ســحــنــه ــا  ــنـ لـ عـــــــارف  حــــد  ــهولا  ــ ــب ــ ي ــه شرِّ ــ ــ ــرِيَ ــ ــ ــكَ ــ ــ ــا سُ ــنـ ــلـ كـ

ــه ــي ــب ــع ــه ل ــيـ ــلـ ــجـ ــهجـــوقـــتـــنـــا مـ ــ ــب ــ ــي ــ ــب ــ قــــــــــــراريــــــــــــه ح

ــه بـــأنـــواعـــه ــلـ ــيـ ــلـ ــد الــصــبــحــيــهالـــهـــلـــس الـ ــ ــح ــ قــــدامــــنــــا ل

ــهكـــــل خـــــواجـــــه يمـــــد دراعـــــــه ــي ــج ــلان ــه بـــنـــت ح ــ ــر لـ ــ ــج ــ وي

ــاه)1)  ــس ــوم ــي ك ــوم ــاه ك ــ ــص وي ــرق تـــــــــــــــــــرواه)2) ت دي  آن 

مـــــــــــــــــــــن حـــــــظـــــــنـــــــاالــــــبــــــدع كــــلــــه والــــــــــدلال

ــال ــڤ ـــ ــرن ــك ال ــة  ــل ــي ل في  مـــــــــــــــــــــن قـــــــــــدنـــــــــــاشـــفـــنـــاه 

ــا ــدنـ ــعـ إحــــنــــا الــــــلي كــــدنــــا عـــدونـــايــــــا بـــخـــتـــنـــا يــــــا سـ

لــنــا مــــضــــمــــون  شيء  والـــــــفـــــــرح 

ــل أمـ ــا  ــ ــي ــ ــدن ــ ال في  لــــه  ــاوالـــــــلي  ــ ــن ــ ــه رب ــ ــق ــ ــق ــ ــح ــ بــــــكــــــره ي

جرسون:ڤيكتور

مسيو:المدير

شوف المعازيم يشربوا إيه :ڤيكتور

حاضر )يخرج):المدير

يـا سـلام. أمـا حتـة دين زفه الـلي زفوهـا لي النهـارده. ولا زفة چـان دارك ياخوي :چوچو

)يضحك)

)1) بالفرنسية »Comme ci comme ça« وتعني: كده وكده.
)2) بالفرنسية »Un deux trois« وتعني: واحد اثنان ثلاثة.

إزيك بقى يا عزيزي. آدنت اتجوزت يا مسيو چوچو:چان

هيه. موش مبسوط من الزفه دي:شرلوت

أوه. مبسوط وبس:چوچو

قال فاكر إنه اتجوز صحيح :ڤيكتور

الغايه! آدنت دلوقت بقيت جوز شرلوت. وشرلوت بقت الست بتاعتك :چوزيفا

معلوم. وادحنا ركبنا العربيات اللي متزينه بالورد:شرلوت

أيـوه. وانـا الحـمار الـلي كنـت راكبـه كان بيرفـص الملعـون. وفضلنـا نتفسـتح :چوچو

الشـوارع النهـار في  ونتمسـخر طـول 

أيوه. دي عاده هنا في باريز يا عزيزي:چان

أيـوه. زي عندنـا في بلدنـا أمريـكا. ولكـن الـلي انـا باسـتغرب لـه. إني انـا عريـس :چوچو

وليـه مسـخرتوني كـده. أنـا مـوش فاهم 

علشان الوقت ده وقت الكرنـڤال يا مسيو جوزي:شرلوت

إي. دي أصول يا مسيو:چوزيفا

طيب وليه أبو مراتي ماشفتش خلقته لحد دلوقت؟:چوچو

ماقدرش ييجي علشان الروماتيزم اتحرك عليه:چان

أيوه. ولما يتحرك الروماتيزم على بابا. مايقدرش يتنقل ولازم يدعكوا له رجليه:شرلوت

ـل الدوطـه في رجليـه. لا دا شيء مـوش كويـس أبدًا. أنـا عايز :چوچو طيـب وايـش دخِّ

اسـتلم الدوطـه علشـان اسـافر بكـره على نيس. واشـوف شـغلي بـلا كلام فارغ

بس ماتزعلش. بكره الصبح ضروري حا تستلم الدوطه:چوزيفا

ودلوقت يا جماعه ياللا نفتتح الباللو )جرس):ڤيكتور

براڤو )رقصة):الجميع

ودلوقت اتفضلوا بنا نسمع الخطبه في الصالون الكبير:ڤيكتور

براڤو )يخرجون):الجميع

)داخـلًا. كرنــڤال) أنا سـمعت الأوركسـتر دلوقـت. لازم يكونوا انتهوا مـن الباللو :الأب

بـس ايـاك يكـون الخطيب لسـه مـا ابتـداش)1).. اللـه بنتي إيمـا ماجاتش ليه

)تدخل والمربية) آديني اهه يا بابا:إيما

)1) تغيرت: ماخطبش.

يا سلام. شكلك لطيف خالص:الأب

وانا يا مدموازيل:توبين

إي. حاجه شيك خالص. والبدله لايقه عليك قوي:إيما

موش كده بالذمه:توبين

أهه إنت دلوقت بالبرنيطه دي. تمام زي الطور اللي شايل الدنيا)1) :الأب

يا سلام عليك:توبين

لا لا. دانـت زي الورده. والأزهـار الجميله دي حواليها:إيما

)ضجة وتسـقيف ويدخل المدير)

آه اسمع يا جرسون :الأب

مسيو:المدير

إيه التسقيف والزيطه دي :الأب

الخطيب بيخطب يا مسيو:المدير

الخطيب :الأب

أيوه. ابتدا بقى له ربع ساعه دلوقت:المدير 

}إخـص عـلى كـده. بيخطـب بقـى لـه ربـع سـاعه. ولاتدنيش خـبر. ياللا يـا بنتي :الأب

قـوام يالـلا )يخرجون)

الله. دا اتسرع كده ليه ياخوي. هاهاها )يخرج){)2):المدير

)داخلًا وشرلوت) لا يستحيل بزياده كده:چوچو

ليه بس مانتاش عايز ترقص يا روحي:شرلوت

لا لا. أنا عايز نروح. لانا غشيم مانعرفش الأصول:چوچو

أصول إيه؟:شرلوت

معلـوم. علشـان الأصـول إن وقـت المعازيـم مـا يشـتغلوا بالرقص. العرسـان لازم :چوچو

يزوغـوا يالـلا بنـا نـروح يا روحـي ياللا

نروح على فن؟:شرلوت

)1) تغيير جملة الشخصية: تعرفي إنت في الفستان ده زي إيه. زي جمدانة النبيت تمام.
)2) تغيير الحوار ما بن }..{: الأب: آه. ياللا نسمع الخطبه ياللا

                                    المدير: )يخرج) 

على فن؟ على الأوتيل اللي انا نازل فيه:چوچو

ونروح علشان إيه. أنا موش فاهمه أبدًا:شرلوت

معلوم ماتفهميش. علشان انتِ لسه غشيمه:چوچو

غشيمه!:شرلوت

أيوه غشيمه. إنتِ ماتعرفيش إن الليله الدخله يا عبيطه:چوچو

)على حدة) إخص. وإيه العمل دلوقت. وانا ماحسبتش الحسبه دي :شرلوت

ودلوقـت حيـث إني بقيـت جـوزك وانتِ مـراتي. لي الحق آخدك مطـرح ما اروح. :چوچو

يالـلا بنا نـروح ياللا

لا يستحيل :شرلوت

علشان إيه يستحيل:چوچو

معلـوم يسـتحيل. علشـان الأصول لمـا اتنن يتجـوزوا بعض. ويكـون العريس من :شرلوت

بلـد والعروسـه مـن بلـد تانيـه. لازم يثبتوا جوازهـم في البلدين. وانـت اتجوزتني 

هنـا في باريز ودا مـوش كفايه

على كده لازم اتجوزك في نيس كمان مره؟:چوچو

أيوه ضروري:شرلوت

حيث كده ياللا بنا نسافر دلوقت حالًا :چوچو

نسافر دلوقت في نص الليل. جنابك موش خايف عليَّ لياخدني برد:شرلوت

لا ماتفتكـرش. أنـا اداري عليـك. ياللا بنا امُال أحسـن انا مسـتعجل قـوي يا روحي :چوچو

بضمها) )يهم 

)يدخل) ارجع:شارلي

إخص الله يلعنك)1). إيه مالك عايز إيه:چوچو

الجماعه عايزينكم جوه:شارلي

اتفضل أما نشوف عايزينا ليه :شرلوت

يا ستي سيبك منهم وتعالى نروح. دول ناس فاضين ماعندهمش شغل:چوچو

بس تعالى أما نشوفهم عاوزين إيه:شرلوت

)1) تغيير »إخص الله يلعنك«: دا بيطلع من أنهي داهيه ده.

يعنى عايزين إيه. دول لازم)1) غايرين منا وعايزين يعطلونا:چوچو

تعالى بس تعالى )تخرج):شرلوت

طيب اتفضلي )يهم بالدخول فيمنعه شارلي):چوچو

ارجع :شارلي 

الله. جرى لك إيه؟:چوچو

إنت رايح فن؟:شارلي

رايح فن! داخل عند مراتي :چوچو

لا لا لأ. دي لسه موش مراتك:شارلي

أيوه عارف. ولازم نسـافر نيس واتجوزها هناك مره تانيه. علشـان تبقى مراتي :چوچو

تسافروا نيس؟:شارلي

أيوه :چوچو

وشرلوت حا تسافر وياك:شارلي

طبعًا:چوچو

)يبي) هى هى...:شارلي

الله. دا حا يعمل لي محزنه)2) :چوچو

)شارلي يبي)

وانت بتعيط ليه؟:چوچو

أنا باحب شرلوت:شارلي

طيب ماتعيطش. معلهش انا حاتجوزها. ودا مايمنعش إنك تحبها برضه:چوچو

لا لا لا. هئ هئ هئ:شارلي

بـس خليـك عاقـل. إنـت حـا تقـدر تتجـوز واحـده غنيـه زي دي. عندهـا دوطه :چوچو

ميـه وخمسـن ألـف فرنك

إيه. شرلوت غنيه وعندها ميت ألف فرنك:شارلي

أيوه. حا يدفعهم لها أبوها المسيو جوديڨيه:چوچو

إيه المسيو جوديڨيه يبقى أبو شرلوت؟:شارلي

)1) تغيير »دول لازم«: غاية ما هناك.
)2) تغيرت: الصباحيه.

)داخلة) الله. إنت ماجيتش ليه؟:شرلوت

آه. يا مدموازيل شرلوت:شارلي

الله. دا جرى له إيه ده:شرلوت

علشان ايه ماقلتليش إنك من فامليه غنيه:شارلي

فامليه غنيه!:شرلوت

معلوم. ما دام انت بنت المسيو جوديڨيه :شارلي

بنت المسيو جوديڨيه:شرلوت

)داخلًا) براڤو براڤو:الأب

تعالى يا نسيبي تعالى:چوچو

نسيبه!:الأب

آه يا بابا )ترتمي عليه):شرلوت

بابا.. إيه الحكايه يا مسيو:الأب

أنا عارف اسألك بنتك :چوچو

آه يا بابا آه. أنا ماعرفتش إنك انت ابويا إلا دلوقت اهه بس:شرلوت

أبوكِ!:الأب

معلوم أبوها. امُال علشان إيه حا تدفع لها دوطه ميه وخمسن ألف فرنك:چوچو

ميه وخمسن ألف فرنك. إنت مجنون:الأب

لا لا. خليّـك راجـل صاحـب ذمـه. حـا تمتنـع عـن دفـع الدوطـه بعـد مـا بقيـت :چوچو

بنتك جـوز 

غريبه. إنت اتجوزت بنتي إنت:الأب

معلوم:چوچو

إمتى بس اتجوزت بنتي؟:الأب

اتجوزتها ليلة امبارح :چوچو

وفن الكلام ده؟:الأب

في بيت عمتها:چوچو

في بيت عمتها!:الأب

)داخلة وتوبن) إنت فن يا بابا:إيما

آه. آدي بنتي اهي يا مسيو :الأب

إيه فيه إيه يا بابا:إيما

لا يا مسيو. دي موش بنتك أبدًا:چوچو

إزاي ده. بنتي موش بنتي:الأب

على كده لازم يكون لك بنتن:شارلي 

بنتن!:الأب

أيوه ضروري. ودي واحده منهم اللي انا اتجوزتها :چوچو

بنتي تبقى شرلوت الغساله:الأب

إيه. هي بنتك غساله )يدخل الجميع ويشيرون عليه ويضحكون):چوچو

غســالة إيــه يــا غبــي. دي مــوش بنتــي أبــدًا. إنــت مــوش شــايف إنهــم :الأب

عليــك بيضحكــوا 

بيضحكوا عليَّ بتقول؟ :چوچو

معلوم. لأن دي موش بنتي :الأب

الغايـه. بنتـك مـوش بنتـك زي بعضه. أنا حبيـت شرلـوت ولازم اتجوزها دلوقت. :چوچو

لازم اصرح بالحقيقه

حقيقة إيه؟:الأب

الحقيقـه إني انـا راجـل عامـل وعـلى بـاب الله. ومـوش غني ولا حاجـه وصنعتي :چوچو

نتـاش. وإذا قبلـت شرلـوت بجـوازي. أنـا مسـتعد أعمـل كل جهـدي واكسـب 

بعـرق جبينـي. واعيـش وياهـا)1) في الهنـا والسـعاده

وانا حبيتك يا عزيزي. وقبلت اتجوزك)2) واعيش وياك على الفقر والغنى:شرلوت

وانا ازهزهلك كل الغسيل اللي في الدنيا:چوچو

يا سلام. وبنتي دي حا تفضل لازقه لى كده مانيش لاقي لها عريس أبدًا:الأب

أنا يا مسيو طالب إيد بنتك :چان

أيوه يا بابا. أنا اقبل إن الشاب ده يكون جوز ليَّ:إيما

)1) تغيير »واعيش وياها«: واعيشّها وياّي.
)2) تم حذفها.

وانا قبلت يا مسيو :الأب

مِرسي يا بابا مِرسي:إيما 

مِرسي يا نسيبي مِرسي:چان

ــلي بتحبنــي وباحبهــا :الأب ــا حاتجــوز ال إنمــا يكــون في معلومكــم إني بعــد كــده. أن

ــا) )يشــير لچوزيف

آه مِرسي. جوزي مِرسي )تعانقه) :توبين

الله الله الله:الأب

أنا أهنيك يا مسيو على جوازة اللميه دي)1):چوچو

)يبي) هئ هئ هئ:شارلي

آه. ماتزعلش يا شارلي تعالى تعالى. خد دي لك)2) :چوچو

أهه برضه كويسه:شارلي

أهى جوازة الكرنـڤال بقت جوازات حقيقيه يا مسيو چوچوڤيكتور

وحيـث إن الكرنــڤال هـو السـبب في نجـاح الجـوازات دي كلهـا. الـلي ماكانتش :چوچو

عالبـال)3). قولـوا كلكـو. فليحيا الكرنــڤال

فليحيا الكرنـڤال:الجميع

)يقولون لحن ختام الرواية)

)1) حذف جملة الشخصية.
)2) تغيير »خد دي لك«: خش في اللميه دي.

)3) حذف: اللي ماكانتش عالبال.

لحن )11(

الختام

الــحــلال اولاد  يــا  الــعــجــب  كـــرنـــــــڤـــالشــوفــوا  في  ــت  ــ تمـ جـــــــــوازه 

سمبو مسيو  ــا  ي مسعد  انـــت  ــامــا  ــالي ــ ــك تمـــــــلّي ع ــتـ ــخـ ولاقــــــــي بـ

ــس  ــري ــه ع ــل ــي ــل ــت ال ــي ــق ــك ب ــ ــ ــك عـــاجـــبـــاكأدي ــ ــت ــ ــروس ــ ــم وع ــهـ مـ

ــس ــي ــل ــه ــا حـــكـــايـــة ت ــ ــه ــ ــل ــ ــاكوأص ــ ــت ويـ ــعـ ــفـ وبــــالــــصــــدف نـ

ــى وإيــــــه الأمــــــوال ــنـ ــغـ هنيهإيـــــه الـ عــيــشــه  ولا  ــاه  ــي ح ــش  ــي ــاف م

ــال ــدون كــــرامــــه وراحــــــــة بـ ــ ــ عــالــزوجــيــهبـ مــــدارهــــم  ودول 

ــهمـــــع الــــعــــفــــاف والائـــــتـــــلاف ــريـ ــحـ ــالـ نــــفــــوز ونـــــفـــــرح بـ

ستار

